
Kata Penghantar 
Sejak dahulu, penangkapan ikan sudah merupakan sumber utama makanan bagi manusia dan 
menyediakan pekerjaan dan faedah ekonomi kepada mereka yang telibat dengan aktiviti 
ini.Kekayaan sumber akuatik adalah pemberian alam yang tidak terhingga.Walaupun begitu, 
dengan meningkatnya pengetahuan dan pembangunan perikanan yangdinamik selepas perang 
dunia kedua , mitos ini telah beransur-ansur hilang dalam menghadapi kenyataan bahawa 
sumber akuatik, walaupun boleh diperbaharui, bukanlah tidak terbatas dan perlu diurus 
dengan sewajarnya, jika sumbangannya kepada pemakanan, ekonomi dan kesejahteraan sosial 
penduduk dunia hendak dimapankan. 

Dengan pengenalan Zon Ekonomi Eksklusif (ZEE) yang meluas pada tahun tujuh puluhan dan 
penerimapakaian pada tahun 1982, selepas dipertimbangkan dengan teliti, Konvensyen 
Undang-Undang Laut Bangsa-Bangsa Bersatu menyediakan rangkakerja baru bagi pengurusan 
sumber marin yang lebih baik. Regim perundangan baru laut memberikan negara-negara pantai 
hak dan tanggungjawab untuk mengurus dan mengguna sumber perikanan di dalam ZEE 
mereka yang meliputi 90 peratus dari perikanan marin dunia. Pertambahan bidang kuasa 
negara ini adalah perlu tetapi tidak cukup langkah langkah yang diambil kearah pembangunan 
dan pengurusan sumber perikanan yang mapan. Banyak negara negara pantai terus 
menghadapi cabaran yang serius, kerana kekurangan pengalaman dan sumber kewangan dan 
fizikal, mereka berusaha untuk mendapatkan faedah yang lebih dari 

 Dalam tahun-tahun kebelakangan ini, perikanan dunia telah digerakkan oleh pasaran, sektor 
industri makanan yang membangun dengan dinamik dan negara-negara pantai telah berusaha 
untuk mengambil faedah peluang baru denga melabur di dalam armada penangkapan 
perikanan moden dan kilang-kilang memproses bagi memenuhi permintaan ikan dan produk 
ikan dunia yang semakin bertambah. Di akhir tahun 1980an, adalah jelas, bahaw sumber 
perikanan tidak lagi dapat menampung pembangunan dan eksploitasi yang cepat dan tidak 
terkawal, dan pendekatan baru pengurusan perikanan yang meliputi pertimbangan 
pemuliharaan dan pengurusan sangat diperlukan. Keadaan ini menjadi lebih meruncing dengan 
kesedaran bahawa perikanan yang tidak terkawal di laut lepas, di setengah keadaan melibatkan 
spesies ikan "highly migratory" dan "straddling", yang terjadi di dalam dan di luar ZEE, telah 
menjadi perhatian. 

JawatanKuasa keatas Perikanan (COFI) di Sessi Sembilan Belas pada March 1991 telah menyeru 
kepada pembangunan konsep baru bagi mencapai perikanan yang mapan dan 
bertanggungjawab. Seterusnya, International Conference on Responsible Fishering, pada 1992 
di Cancun, Mexico meminta FAO menyediakan kod amalan antarabangsa bagi menangani 
perkara ini.Hasil dari persidangan ini, terutamanya, Deklarasi Cancun,adalah sumbanga yang 
sangat penting kepada United Nations Conference on Environment and Development 
(UNCED),tahun 1992, terutamanya Agenda 21. Seterusnya,United Nations Conference on 
Straddling Fish Stocks ang Highly Migratory Fish Stocks telah diadakan, dimana FAO 
menyediakan sokongan teknikal yang penting. Pada 

 Mengambil kira perkara-perkara diatas serta lain-lain perkembangan yang penting di dalam 
dunia perikanan, Badan Pemerintah FAO mencadangkan formulasi kod amlan perikanan yang 
bertangungjawab global yang konsisten dengan instrumen-instrumen ini dan, di dalam keadaan 
yang sukarela, menetapkan prinsip-prinsip dan piawaian yang boleh digunakan bagi 
pmuliharaan, pengurusan dan pembangunan semua perikanan. Kod ini yang telah 
diterimapakai sebulat suara pada 31 Oktober 1995 oleh Persidangan FAO, menyediakan 
rangkakerja bagi usaha negara dan antarabangsa bagi menentukan eksploitasi sumber hidupan 
akuatik yang mapan serta harmoni dengan persekitaran (Lampiran 2) 

FAO, dengan mandat yang diberikan, adalah komited sepenuhnya untuk membantu ahli-ahli 
nya, terutama negara yang sedang membangun, dalam melaksanakan denga berkesan kod 
amalan perikanan yang bertanggungjawab dan akan melaporkan kepada komuniti Pertubuhan 
Bangsa-Bangsa Bersatu kemajuan yang dicapai dan tindakan selanjut yang akan di ambil. 

Pendahuluan 
Perikanan, termasuk akuakultur, menyediakan sumber makanan yang sangat penting, 
pekerjaan, rekreasi, perniagaan dan ekonomi penduduk dunia; baik generasi kini maupun 
generasi akan datang, dan oleh itu harus dilakukan secara bertanggungjawab. Kod ini 
menetapkan prinsip-prinsip dan piawaian antarabangsa tingkahlaku bagi amalan yang 
bertanggungjawab dengan maksud untuk menentukan pemuliharaan, pengurusan dan 
pembangunan sumber hidupan akuatik yang berkesan, dengan mengambilkira ekosistem dan 
kepelbagaian biologi. Kod ini memperakui kepentingan pemakanan, 
ekonomi,sosial,persekitaran dan budaya perikanan, dan kepentingan semua yang berkaitan 
dengan sektor perikanan. Kod ini mengambil kiraciri-ciri biologi sumber dan persekitarannya 
dan kepentingan pengguna danlaian-lain pengguna. Negara-negara dan mereka yang terlibat 
didalam perikanan adalah digalakkan untuk menggunakan kod ini serta menerapkannya. 

ARTIKEL 1 – SIFAT DAN SKOP KOD 
 1-  Rujukan kepada Konvensyen undang-undang laut Pertubuhan Bangsa-Bangsa Bersatu 
mengenai 1982 dalam Kod ini atau lain-lain perjanjian antarabangsa tidak prejudis kepada 
kedudukan mana-mana negara.  

 1.1 Kod ini bersifat sukarela. Walau bagaimana pun, beberapa bahagian daripadanya adalah 
berdasarkan kepada undang-undang antarabangsa yang berkaitan, termasuk yang dinyatakan 
dalam Konvensyen Undang-Undang Laut Pertubuhan Bangsa-Bangsa Bersatu pada 10 Disember 
1982. Kod ini juga mengandungi peruntukan yang mungkin atau telah diikat dengan peraturan 
perundangan lain yang bersifat wajib di antara pihak-pihak, seperti Perjanjian untuk 
Menggalakkan Pematuhan kepada Langkah Pemeliharaan dan Pengurusan Antarabangsa oleh 
Vesel Penangkap Ikan di Laut Lepas, 1993, yang menurut resolusi persidangan FAO 15/93, para 
3, membentuk sebahagian dari Kod ini. 

1.2 Kod ini skopnya bersifat global, dan ditujukan kepada para anggota dan bukan-anggota FAO, 
yang terlibat dengan perikanan, organisasi serantau dan global, baik kerajaan mahupun bukan-
kerajaan, dan semua yang berkaitan dengan pemuliharaan sumber perikanan, pengurusan dan 
pembangunan perikanan, seperti para nelayan, mereka yang terlibat dalam pemerosesan dan 
pemasaran ikan serta produk perikanan, dan para pengguna lain dari persekitaran akuatik yang 
berkaitan dengan perikanan. 

 1.3 Kod ini menyediakan prinsip-prinsip dan piawaian yang boleh dipakai pada pemuliharaan, 
pengurusan dan pembangunan semua hal perikanan. Kod ini juga merangkumi penangkapan, 
pemerosesan dan perdagangan ikan serta produk perikanan, operasi penangkapan, akuakultur, 
penyelidikan perikanan dan integrasi perikanan ke dalam pengurusan kawasan pesisir pantai. 

 1.4 Dalam Kod ini, rujukan pada negara-negara adalah termasuk Kesatuan Eropah dalam hal 
bidang kuasanya, dan istilah perikanan dipakai untuk perikanan tangkapan dan akuakultur. 

ARTIKEL 2 - OBJEKTIF KOD 
Objektif Kod ini adalah untuk: 

a) menetapkan prinsip-prinsip, sesuai dengan Kod undang-undang antarabangsa yang 
berkaitan, bagi penangkapan ikan dan kegiatan perikanan yang bertanggungjawab, 
dengan memerhatikan seluruh aspek biologi, teknologi, ekonomi, sosial, persekitaran 
dan aspek komersial yang relevan; 

b) menetapkan prinsip-prinsip dan kriteria bagi penghuraian dan pelaksanaan polisi 
negara untuk pemuliharaan sumber perikanan dan pengurusan serta pembangunan 
perikanan yang bertanggungjawab; 

c) berfungsi sebagai sebuah sumber rujukan untuk membantu negara-negara dalam 
menetapkan atau meningkatkan rangka kerja perundangan dan institusi yang 
diperlukan bagi melaksanakan perikanan yang bertanggungjawab dan dalam 
perumusan serta pelaksanaan langkah yang sesuai; 

d) menyediakan panduan yang boleh digunakan, bila diperlukan; dalam merumuskan dan 
melaksanakan perjanjian antarabangsa dan perundangan lain, baik yang bersifat paksa 
ataupun sukarela; 

e)  memberi kemudahan dan memajukan kerjasama teknikal, kewangan dan lain-lain 
kerjasama dalam pemuliharaan sumber perikanan dan pengurusan serta pembangunan 
perikanan; 

f) menggalakkan sumbangan perikanan kepada keselamatan makanan dan mutu makanan, 
memberikan keutamaan kepada keperluan khasiat kepada masyarakat setempat; 

g) meningkatkan perlindungan sumber hidupan akuatik serta persekitarannya dan 
kawasan pesisir; 

h) menggalakkan perdagangan ikan dan produk perikanan sesuai dengan Kod 
antarabangsa yang berkaitan dan mengelakkan penggunaan langkah yang menjadi 
halangan tersembunyi bagi perdagangan tersebut; 

i)  menggalakkan penyelidikan perikanan dan juga mengenai ekosistem berkaitan dan 
faktor persekitaran yang berkaitan; dan 

j)  menyediakan piawaian pelaksanaan untuk masyarakat yang terlibat dalam sektor 
perikanan. 

ARTIKEL 3 - HUBUNGAN DENGAN LAIN-LAIN PERATURAN ANTARABANGSA 
 3.1 Kod ini ditafsirkan dan dipakai sesuai dengan Kod undang-undang antarabangsa yang 
berkenaan, seperti yang dinyatakan dalam Konvensyen Undang-Undang Laut Pertubuhan 
Bangsa-Bangsa Bersatu, 1982. Kod ini tidak mengenepikan hak, bidang kuasa dan 
tanggungjawab negara-negara di bawah undang-undang antarabangsa seperti yang dinyatakan 
di dalam Konvensyen tersebut. 

 3.2 Kod ini juga ditafsirkan dan dipakai: 

a) Dengan suatu cara yang konsisten dengan peruntukan yang berkenaan dalam Perjanjian 
Pelaksanaan Ketentuan Konvension Undang-undang Laut Pertubuhan Bangsa-Bangsa 
Bersatu pada 10 Disember 1982, yang berkaitan dengan Pemuliharaan dan Pengurusan 
"Straddling Fish Stocks and Highly Migratory Fish Stocks". 

b) Bersesuaian dengan lain-lain peraturan undang-undang antarabangsa yang dipakai, 
termasuk kewajiban setiap negara sesuai dengan perjanjian antarabangsa yang 
ditandatanganinya; dan 

c) mempertimbangkan Deklarasi Cancun 1992, Deklarasi Rio 1992 tentang persekitaran 
dan Pembangunan, serta Agenda 21 yang disetujui oleh Persidangan Pertubuhan 
Bangsa-Bangsa Bersatu 

ARTIKEL 4 - PELAKSANAAN, PEMANTAUAN DAN PENGEMASKINIAN 
 4.1 Semua anggota dan bukan-anggota FAO, entiti penangkapan ikan dan organisasi serantau 
dan global, baik kerajaan atau bukan-kerajaan, dan semua yang berkenaan dengan 
pemuliharaan, pengurusan dan pemanfaatan sumber perikanan serta perdagangan ikan dan 
produk perikanan, harus bekerjasama dalam memenuhi dan melaksanakan objektif dan prinsip 
yang terkandung dalam Kod ini. 

 4.2 FAO, sesuai dengan peranannya dalam sistem Pertubuhan Bangsa-bangsa Bersatu, akan 
memantau pemakaian dan pelaksanaan Kod dan kesannya terhadap perikanan dan pihak 
Sekretariat akan melaporkan kepada Jawatankuasa Ke Atas Perikanan (COFI). Semua negara-
negara, samada anggota mahupun bukan anggota FAO, begitu juga organisasi antarabangsa 
yang berkenaan, baik kerajaan mahupun bukan-kerajaan hendaklah secara aktif bekerjasama 
dengan FAO dalam tugas ini. 

4.3 FAO, melalui badannya yang berhak, boleh mengkaji semula Kod ini dengan mengambil kira 
perkembangan perikanan dan melaporkan kepada COFI mengenai pelaksanaan Kod ini. 

 4.4 Negara-negara dan organisasi antarabangsa, baik kerajaan mahupun bukan-kerajaan, 
hendaklah menggalakkan 

ARTIKEL 5 - KEPERLUAN KHUSUS NEGARA-NEGARA MEMBANGUN 
 5.1 Keupayaan negara membangun untuk melaksanakan syor dalam Kod ini hendaklah diambil 
kira. 

 5.2 Dalam rangka mencapai objektif Kod ini dan menyokong pelaksanaannya secara efektif, 
negara-negara, organisasi antarabangsa yang berkaitan, baik kerajaan maupun bukan-kerajaan, 
dan institusi kewangan hendaklah memberi pengiktirafan sepenuhnya kepada keadaan dan 
keperluan khusus negara-negara membangun, dan di antara mereka diutamakan negara-negara 
yang paling kurang membangun, dan negara pulau kecil yang sedang membangun. Negara-
negara, organisasi antara-kerajaan dan bukan-kerajaan dan institusi kewangan yang berkaitan, 
hendaklah berusaha mengambil langkah untuk memerhatikan keperluan negara membangun, 
terutama dalam memberi bantuan kewangan dan teknikal, pemindahan teknologi, latihan dan 
kerjasama saintifik dan dalam meningkatkan kemampuan mereka untuk membangunkan 
perikanan mereka sendiri, serta turut serta dalam perikanan laut lepas, serta kemasukannya ke 
perikanan tersebut. 

ARTIKEL 6 - PRINSIP- PRINSIP AM 
 6.1 Negara-negara dan para pengguna sumber hidupan akuatik hendaklah memulihara 
ekosistem akuatik. Dalam hak menangkap ikan, terkandung kewajiban untuk melakukan 
pemuliharaan dengan cara yang bertanggungjawab untuk memastikan pemuliharaan dan 
pengurusan sumber hidupan akuatik yang efektif. 

 6.2 Pengurusan perikanan hendaklah memajukan pemeliharaan mutu, kepelbagaian dan 
kedapatan sumber perikanan dalam jumlah yang cukup untuk generasi kini dan akan datang 
dalam konteks keselamatan makanan, mengurangkan kemiskinan dan pembangunan yang 
mampan. Langkah-langkah pengurusan hendaklah tidak hanya memastikan pemuliharaan 

spesies sasaran tetapi juga spesies yang mendiami ekosistem yang sama atau yang berkaitan 
atau yang bergantung pada spesies sasaran. 

 6.3 Negara-negara hendaklah mencegah lebihan tangkapan dan penangkapan ikan yang 
melebihi kapasiti serta hendaklah melaksanakan langkah pengurusan untuk menjamin bahawa 
usaha penangkapan seimbang dengan kapasiti pengeluaran sumber daya perikanan tersebut 
dan pemanfaatannya yang mampan. Sejauh mungkin negara-negara harus mengambil langkah 
untuk mengembalikan populasi ikan bila mana perlu. 

 6.4 Keputusan untuk pemuliharaan dan pengurusan perikanan hendaklah berdasarkan pada 
bukti saintifik terbaik yang ada, juga mengambil kira pengetahuan tradisional berkenaan 
sumber dan habitatnya, serta faktor persekitaran, ekonomi dan sosial yang berkenaan. Negara-
negara harus memberikan keutamaan kepada penyelidikan dan pengumpulan data untuk 
meningkatkan pengetahuan saintifik dan teknikal perikanan termasuk interaksinya dengan 
ekosistem. Dengan mempertimbangkan sifat lintas sempadan kebanyakan ekosistem akuatik, 
negara-negara hendaklah menggalakkan kerjasama dua hala dan pelbagai hala dalam 
penyelidikan di mana perlu. 

 6.5 Negara-negara dan organisasi pengurusan perikanan serantau hendaklah menggunakan 
pendekatan bersifat pencegahan secara meluas terhadap pemuliharaan, pengurusan dan 
eksploitasi sumber hidupan akuatik untuk melindungi dan melakukan pemuliharaan 
persekitaran akuatik, dengan mengambil kira bukti saintifik terbaik yang ada. Ketiadaan 
maklumat saintifik yang mencukupi tidak boleh digunakan sebagai alasan untuk melambatkan 
atau menggagalkan pengambilan langkah untuk melakukan pemuliharaan spesies sasaran, 
spesies yang berkaitan atau yang bergantung dengan spesies lainnya dan spesies bukan-sasaran 
dan persekitaran mereka. 

 6.6 Alat dan cara penangkapan ikan yang selektif dan mesra persekitaran hendaklah 
dikembangkan dan diterapkan lebih lanjut, sejauh yang boleh dilakukan, untuk memelihara 
kepelbagaian biologi dan melakukan pemuliharaan struktur populasi dan ekosistem akuatik 
serta menjaga mutu ikan. Bila terdapat alat penangkapan ikan dan kaedah penangkapan ikan 
yang selektif dan mesra persekitaran, maka hendaklah diakui dan diberi keutamaan dalam 
menetapkan langkah pemuliharaan dan pengurusan untuk perikanan. Negara dan para 
pemanfaat ekosistem akuatik hendaklah meminimumkan bahan buangan, penangkapan spesies 
bukan-sasaran, baik spesies ikan mahupun bukan-ikan, serta kesan terhadap spesies berkait 
atau yang bergantung dengan spesies lainnya. 

 6.7 Penangkapan, pengendalian, pemprosesan dan pengedaran ikan dan produk perikanan 
hendaklah dilakukan dengan cara yang akan mempertahankan nilai khasiat, mutu dan 
keselamatan produk perikanan, mengurangi bahan buangan dan meminimumkan kesan 
negatifnya terhadap persekitaran. 

 6.8 Seluruh habitat perikanan yang dalam keadaan kritikal di dalam ekosistem laut dan air 
tawar, seperti tanah lembab, hutan bakau, terumbu, lagun, kawasan asuhan dan bertelor, jika 
perlu dan sejauh mungkin hendaklah dilindungi dan dipulihkan. Usaha khusus hendaklah 
dibuat untuk melindungi habitat tersebut dari kerosakan, penurunan mutu, pencemaran dan 
kesan nyata lainnya yang diakibatkan oleh kegiatan manusia yang mengancam kesihatan dan 
daya maju hidup sumber perikanan tersebut. 

 6.9 Negara-negara hendaklah memastikan bahawa kepentingan perikanan mereka, termasuk 
keperluan pemuliharaan sumber, diambil kira dalam pemanfaatan serba guna zon pesisir dan 
dimasukkan ke dalam pengurusan, perancangan dan pembangunan kawasan pesisir. 

6.10 Dalam bidang kuasa masing-masing dan sesuai dengan undang-undang antarabangsa, 
termasuk di dalam rangka kerja organisasi atau peraturan pemuliharaan dan pengurusan 

perikanan serantau, negara-negara hendaklah memastikan kepatuhan terhadap dan 
penguatkuasaan langkah pemuliharaan dan pengurusan serta menetapkan mekanisme yang 
efektif, untuk memantau dan mengawal selia kegiatan vesel penangkapan ikan dan vesel 
bantuan penangkapan ikan. 

 6.11 Negara-negara yang memberikan hak kepada vesel penangkapan ikan dan vesel bantuan 
penangkapan ikan dan didaftarkan di negara mereka hendaklah menjalankan pengawasan yang 
efektif ke atas vesel tersebut untuk memastikan pemakaian kod ini dengan sebenarnya. Negara 
itu hendaklah menentukan bahawa kegiatan vesel tersebut tidak mengurangkan keberkesanan 
langkah pemuliharaan dan pengurusan yang sesuai dengan undang-undang antarabangsa dan 
telah dipakai pada peringkat kebangsaan, serantau dan global. Negara tersebut hendaklah pula 
memastikan bahwa vesel yang didaftarkan tersebut memenuhi kewajibannya dalam hal 
pengumpulan dan penyediaan data yang berhubungan dengan kegiatan penangkapan ikan yang 
dilakukannya. 

 6.12 Negara-negara dalam bidang kuasa masing-masing dan sesuai dengan undang-undang 
antarabangsa, hendaklah bekerjasama pada peringkat serantau dan global melalui organisasi 
pengurusan perikanan, perjanjian antarabangsa lainnya atau peraturan lainnya untuk 
menggalakkan pemuliharaan dan pengurusan, memastikan penangkapan ikan yang 
bertanggungjawab dan mempastikan pemuliharaan dan perlindungan sumber hidupan akuatik 
secara efektif pada seluruh jangkauan taburannya dengan memperhatikan keperluan kepada 
langkah yang sesuai di kawasan di dalam dan di luar bidang kuasa negara. 

 6.13 Negara-negara, sejauh yang diizinkan oleh undang-undang dan peraturan nasional, 
hendaklah menentukan bahawa proses membuat keputusan berlangsung secara telus dan 
mencapai penyelesaian dalam tempoh yang sesuai terhadap persoalan yang mendesak. Negara-
negara, sejajar dengan prosedur yang sesuai, hendaklah memberi kemudahan khidmat pakar 
runding dan penyertaan yang efektif dari industri, para pekerja perikanan, organisasi 
persekitaran dan organisasi lain yang berkepentingan dalam mengambil keputusan dengan 
memerhatikan perkembangan undang-undang dan polisi yang berhubung dengan pengurusan, 
pembangunan, pinjaman dan bantuan antarabangsa dalam bidang perikanan. 

 6.14 Perdagangan antarabangsa untuk ikan dan produk perikanan hendaklah dilakukan sesuai 
dengan prinsip, hak dan kewajiban yang ditetapkan dalam Pertubuhan Perdagangan Sedunia 
(WTO) dan persetujuan antarabangsa lain yang relevan. Negara-negara hendaklah memastikan 
bahawa polisi, program, dan amalan yang bertalian dengan perdagangan ikan dan produk 
perikanan tidak mengakibatkan halangan terhadap perdagangan tersebut, penurunan mutu 
persekitaran atau kesan negatif sosial dan pemakanan. 

 6.15 Negara-negara hendaklah bekerjasama dalam mencegah perselisihan. Semua perselisihan 
yang berkaitan dengan kegiatan dan amalan penangkapan hendaklah diselesaikan dalam jangka 
masa yang sesuai secara damai dan dengan cara musyawarah, sesuai dengan persetujuan 
antarabangsa yang boleh diterapkan atau cara lain yang diterima oleh pihak yang berselisih. 
Sementara menanti penyelesaian perselisihan berkaitan, negara bersangkutan hendaklah 
melakukan segala usaha untuk melaksanakan peraturan yang bersifat tidak mempengaruhi 
hasil akhir dari setiap prosedur penyelesaian perselisihan. 

 6.16 Negara-negara, dengan memerhatikan pentingnya pemahaman para nelayan dan 
penternak ikan akan pemuliharaan dan pengurusan sumber perikanan sebagai sumber mata 
pencarian, hendaklah memajukan kesedaran akan perikanan yang bertanggungjawab melalui 
pendidikan dan latihan. Mereka hendaklah memastikan agar para nelayan dan penternak ikan 
dilibatkan dalam proses perumusan polisi dan pelaksanaan, juga dengan maksud untuk 
memberi kemudahan bagi pelaksanaan Kod ini. 

 6.17 Negara-negara hendaklah memastikan bahawa kemudahan dan peralatan penangkapan 
ikan serta kegiatan perikanan lain menjamin keselamatan kerja, kesihatan dan persekitaran 
kerja dan kehidupan serta piawaian antarabangsa. 

 6.18 Menyedari pentingnya penglibatan perikanan artisanal dan perikanan berskala kecil 
terhadap pekerjaan, pendapatan dan keselamatan makanan, negara-negara hendaklah 
melindungi hak para nelayan dan mereka yang berkaitan dengan perikanan, terutama bagi 
mereka yang terlibat dalam perikanan "subsisten", berskala kecil dan "artisanal", suatu mata 
pencarian yang selamat dan adil dan jika perlu, hak keistimewaan memasuki kawasan 
penangkapan dan sumber tradisional di dalam perairan di bawah bidang kuasa mereka.  

 6.19 Negara-negara hendaklah menimbangkan akuakultur, termasuk perikanan berasaskan 
kultur, sebagai suatu cara untuk mendorong kepelbagaian pendapatan dan makanan. Dalam 
melaksanakan hal itu, negara hendaklah mempastikan bahawa sumber digunakan secara 
bertanggungjawab dan meminimumkan kesan yang merugikan terhadap persekitaran dan 
masyarakat setempat. 

ARTIKEL 7 - PENGURUSAN PERIKANAN 
 7.1 Am 

 7.1.1 Negara-negara dan pihak yang terlibat dalam pengurusan perikanan, melalui suatu 
rangka kerja dasar, perundangan dan institusi yang sesuai, mengambil langkah-langkah bagi 
mengguna dan memulihara sumber perikanan yang mampan dan jangka panjang. Langkah-
langkah pemuliharaan dan pengurusan, sama ada di peringkat negara dan serantau, hendaklah 
berdasarkan kepada bukti saintifik terbaik yang sedia ada dan direka bagi menjamin 
kemampanan jangka panjang sumber perikanan pada peringkat yang dapat menggalakkan 
matlamat mengoptimumkan penggunaan dan memelihara kewujudannya untuk generasi 
sekarang dan akan datang. Pertimbangan-pertimbangan jangka pendek tidak boleh 
mengabaikan matlamat ini. 

 7.1.2 Negara-negara hendaklah mengenalpasti pihak tempatan yang berkaitan yang 
mempunyai kepentingan yang sah bagi mengguna dan menguruskan sumber perikanan dan 
menetapkan aturan bagi berunding untuk mendapat kerjasama mereka bagi mencapai 
perikanan yang bertanggungjawab. 

 7.1.3 Bagi stok ikan lintas sempadan, stok ikan "straddling", stok ikan "highly migratory" dan 
stok ikan laut lepas, yang dieksploitasi oleh dua negara atau lebih, negara-negara berkenaan, 
termasuk negara-negara pantai yang relevan dalam hal stok "straddling"dan ikan "highly 
migratory" tersebut, harus bekerjasama untuk menentukan pemuliharaan dan pengurusan 
sumber yang berkesan. Ini harus dicapai melalui pembentukan sebuah organisasi atau 
rancangan perikanan serantau dua hala. 

 7.1.4 Suatu organisasi atau rancangan pengurusan perikanan serantau harus memasukkan 
wakil-wakil negara di mana bidang kuasa sumber perikanan itu berada, dan perwakilan dari 
negara-negara yang mempunyai kepentingan sebenar dalam perikanan atau sumber di luar 
bidang kuasa negara tersebut. Jika organisasi atau rancangan pengurusan perikanan serantau 
mempunyai kemampuan menetapkan langkah-langkah pemuliharaan dan pengurusan, negara-
negara itu harus bekerjasama dengan menjadi anggota organisasi perikanan atau menjadi ahli 
dalam rancangan perikanan tersebut, dan mereka hendaklah berperanan aktif. 

 7.1.5 Negara-negara yang tidak menjadi ahli organisasi pengurusan perikanan serantau atau 
bukan ahli dalam rancangan pengurusan perikanan, serantau, harus bekerjasama, mengikut 
perjanjian dan undang-undang antarabangsa, dalam pemuliharaan dan pengurusan sumber 

perikanan yang relevan, dengan melaksanakan mana-mana langkah pemuliharaan dan 
pengurusan yang telah diterima pakai. 

 7.1.6 Wakil-wakil organisasi yang relevan; kerajaan dan bukan-kerajaan, yang berkaitan 
dengan perikanan, harus diberi peluang untuk mengambil bahagian di dalam mesyuarat sebagai 
pemerhati atau lain-lain, sesuai dengan prosedur organisasi atau rancangan berkenaan. Wakil-
wakil itu harus diberi hak mendapatkan rekod dan laporan mesyuarat tersebut, bergantung 
kepada prosedur yang telah ditetapkan. 

 7.1.7 Negara-negara, mengikut keupayaan dan kemampuan masing-masing, harus menetapkan 
mekanisme yang berkesan bagi pemantauan, pengawaseliaan, pengawalan dan penguatkuasaan 
perikanan untuk menjamin kepatuhan terhadap langkah pemuliharaan dan pengurusan. 

 7.1.8 Negara-negara harus mengambil langkah untuk mencegah atau menghapus keupayaan 
penangkapan ikan yang berlebihan dan menentukan bahawa tahap usaha penangkapan ikan 
adalah berpadanan dengan penggunaan sumber perikanan yang mampan. 

 7.1.9 Negara-negara dan organisasi serta rancangan pengurusan perikanan serantau harus 
menjamin ketelusan mekanisme pengurusan perikanan dan dalam proses pembuat keputusan. 

 7.1.10 Negara-negara dan organisasi serta rancangan pengurusan perikanan serantau harus 
memberi publisiti ke atas langkah pemuliharaan dan pengurusan yang dijalankan serta 
menjamin bahawa undang-undang, peraturan dan lain-lain peraturan undang-undang berkaitan 
dihebahkan dengan berkesan. Asas dan tujuan langkah-langkah ini harus diterangkan kepada 
para pengguna sumber untuk mendapat sokongan mereka. 

 7.2 Matlamat Pengurusan 

 7.2.1 Menyedari bahawa penggunaan jangka panjang sumber perikanan yang mampan adalah 
matlamat yang lebih penting dari pemuliharaan dan pengurusan, negara-negara dan organisasi 
serta rancangan pengurusan perikanan serantau harus menerima pakai langkah yang sesuai 
berdasarkan pada bukti saintifik terbaik yang sedia ada, yang direka untuk mengekalkan atau 
memulihkan stok pada tahap usaha yang mampu menghasilkan "maximum sustainable yield' 
berdasarkan kepada faktor persekitaran dan ekonomi termasuk keperluan khas negara-negara 
membangun. 

 7.2.2 Langkah-langkah tersebut harus menetapkan antara lain agar: 

a) penangkapan ikan yang berlebihan hendaklah dielakkan dan eksploitasi stok hendaklah 
kekal berdaya maju: 

b)  keadaan ekonomi di mana industri perikanan beroperasi menggalakkan perikanan yang 
bertanggungjawab: 

c) kepentingan para nelayan, termasuk mereka yang terlibat dalam perikanan subsisten, 
perikanan berskala kecil dan perikanan artisanal, diambil kira: 

d)  kepelbagaian biologi habitat akuatik dan ekosistem dipulihara dan spesies terancam 
dilindungi: 

e) stok ikan yang semakin berkurang diberi tempoh untuk pulih atau jika perlu dipulihkan 
secara aktif: 

f) Pencemaran, sisa, ikan buangan, hasil tangkapan oleh alat tangkapan yang hilang atau 
yang terbiar, hasil tangkapan spesies bukan sasaran; baik spesies ikan maupun bukan-
ikan, dan impak terhadap spesies "associated" atau "dependent" species, 
diminimumkan, melalui langkah termasuk, pembangunan dan penggunaan alat dan 

8 
 



teknik penangkapan yang selektif, persekitaran yang selamat dan teknik dan peralatan 
penangkapan ikan yang berkesan kos. 

g) Impak persekitaran yang merugikan akibat aktiviti manusia, dinilai dan diperbetulkan 
dimana perlu; dan pencemaran, sisa, ikan buangan, hasil tangkapan oleh alat tangkapan 
yang hilang atau yang terbiar, hasil tangkapan spesies bukan sasaran; baik spesies ikan 
mahu pun bukan ikan, dan impak terhadap spesies yang berkaitan atau yang bergantung 
dengan spesies lain, diminimumkan, melalui langkah-langkah pembangunan dan 
penggunaan peralatan dan teknik penangkapan ikan yang selektif, persekitaran yang 
selamat dan kos efektif. 

 7.2.3 Negara-negara harus mengkaji impak faktor persekitaran ke atas stok dan spesies yang 
termasuk dalam ekosistem yang sama atau yang bersekutu dengan atau yang bergantung pada 
stok sasaran dan mengkaji hubungan antara populasi di dalam ekosistem. 

7.3 Rangka Kerja Pengurusan dan Prosedur 

 7.3.1 Pengurusan perikanan haruslah mengambil kira keseluruhan unit stok di semua kawasan 
taburannya, langkah-langkah pengurusan lalu yang telah ditetapkan, dipersetujui dan 
digunakan di kawasan yang sama, pergerakan keluar dan persesuaian biologi dan lain-lain ciri 
biologi stok. Bukti saintifik terbaik yang sedia ada harus digunakan bagi menentukan, antara 
lain, kawasan taburan sumber dan kawasan di mana ia berpindah semasa kitaran hidupnya. 

7.3.2 Bagi memulihara dan mengurus stok ikan lintas sempadan, stok ikan "straddling", stok 
ikan "highly migratory"dan stok ikan laut lepas di sepanjang pergerakannya, langkah-langkah 
pemuliharaan dan pengurusan perikanan serantau yang sesuai yang telah ditetapkan hendaklah 
bersesuaian dengan stok-stok tersebut dan kemampuan negara-negara berkaitan. Kesesuaian 
harus dicapai mengikut hak, kemampuan dan kepentingan negara-negara tersebut. 

 7.3.3 Matlamat jangka panjang pengurusan harus diterjemahkan kepada pelan tindakan 
pengurusan, dirumuskan sebagai pelan pengurusan perikanan atau lain-lain rangka kerja 
pengurusan. 

 7.3.4 Negara-negara, organisasi pengurusan perikanan serantau di mana perlu, harus mewujud 
dan menggalakkan kerjasama dan penyelarasan antarabangsa bagi semua hal yang berkaitan 
dengan perikanan, termasuk pengumpulan dan pertukaran maklumat, penyelidikan, 
pembangunan dan pengurusan perikanan. 

 7.3.5 Negara-negara yang ingin mengambil tindakan melalui organisasi bukan-kerajaan yang 
mungkin mempengaruhi langkah-langkah pemuliharaan dan pengurusan perikanan yang 
diambil oleh rancangan atau organisasi pengurusan perikanan serantau yang berkemampuan, 
hendaklah terlebih dahulu berunding dengan organisasi atau rancangan tersebut dan 
mengambil kira pendapat mereka. 

 7.4 Pengumpulan data dan nasihat pengurusan 

 7.4.1 Jika sesuatu langkah pemuliharaan dan pengurusan hendak diterima pakai, bukti saintifik 
terbaik sedia ada harus diambil kira bagi menilai keadaan semasa sumber perikanan dan 
kemungkinan impak dari langkah-langkah yang dicadangkan keatas sumber. 

 7.4.2 Penyelidikan bagi menyokong pemuliharaan dan pengurusan harus digalakkan termasuk 
penyelidikan keatas sumber dan kesan oleh faktor cuaca, persekitaran dan sosio-ekonomi. Hasil 
penyelidikan harus disebarkan kepada pihak yang berkepentingan. 

7.4.3 Kajian harus digalakkan bagi menyediakan pemahaman keatas kos, faedah dan kesan 
langkah pengurusan pilihan yang direka bagi mengrasionalkan perikanan, terutamanya pilihan 

berkaitan dengan keupayaan penangkapan ikan yang berlebihan dan tahap usaha penangkapan 
ikan yang berlebihan. 

7.4.4 Negara-negara harus menentukan statistik yang dipercayai, lengkap dan sesuai dan usaha 
perikanan, dikumpul dan diselenggara mengikut amalan dan piawai antarabangsa dan cukup 
terperinci bagi membolehkan analisa statistik yang kukuh. Data tersebut harus dikemaskini 
selalu dan ditentusahkan oleh sistem yang sesuai. Negara-negara harus mengumpul dan 
mengedar data tersebut dengan cara yang konsisten. 

 7.4.5 Bagi menjamin pengurusan perikanan yang mampan dan mencapai matlamat sosial dan 
ekonomi, maklumat faktor sosial, ekonomi dan institusi yang cukup harus di kembangkan 
melalui pengumpulan data, analisa dan penyelidikan. 

 7.4.6 Negara-negara harus mengumpul data saintifik berkaitan perikanan dan lain-lain data 
sokongan yang berkaitan dengan stok ikan di dalam format antarabangsa yang dipersetujui dan 
menyediakannya dalam masa yang berjadual. Jika terdapat stok di bawah bidang kuasa lebih 
dari satu negara dan dimana tiada organisasi atau rancangan, negara-negara berkenaan harus 
bersetuju keatas mekanisme bagi kerjasama mengumpul dan bertukar-tukar data tersebut. 

 7.4.7 Organisasi pengurusan perikanan atau rancangan serantau harus mengumpul data dan 
memudahkan ketersediaannya dengan cara yang konsisten, dapat digunakan, tepat pada 
waktunya dan dalam format dan prosedur yang dipersetujui oleh organisasi dan pihak yang 
berkepentingan. 

 7.5 Pendekatan Yang Berhati-hati 

 7.5.1 Negara-negara harus menggunakan pendekatan berhati-hati untuk memulihara, 
mengurus dan mengeksploitasi sumber hidup akuatik bagi melindungi dan memulihara 
persekitaran akuatik. Ketiadaan maklumat saintifik yang cukup harus tidak digunakan sebagai 
sebab bagi menunda atau gagal mengambil langkah pemuliharaan dan pengurusan. 

 7.5.2 Dalam melaksanakan pendekatan berhati-hati, negara-negara harus mengambil kira, 
antara lain, ketidak pastian yang berkaitan dengan saiz dan produktiviti stok, titik rujukan, 
keadaan stok yang berkaitan dengan titik rujukan tersebut, peringkat dan sebaran kematian 
ikan dan impak aktiviti perikanan, termasuk ikan buangan, spesies bukan sasaran dan spesies 
yang berkaitan atau bergantung dengan spesies lain serta keadaan persekitaran dan sosio-
ekonomi. 

 7.5.3 Berasaskan bukti saintifik terbaik sedia ada, negara hendaklah, antara lain, menentukan 

a) titik-titik rujukan sasaran stok khas, pada masa yang sama, tindakan yang akan diambil 
bila ianya berlebihan; dan 

b) titik-titik rujukan had stok khas dan, pada masa yang sama, tindakan yang akan diambil 
jika ia berlebihan; jika suatu titik rujukan had didekati; langkah yang harus diambil bagi 
memastikan bahawa ia tidak akan berlebihan. 

 7.5.4 Jika perikanan yang baru diusahakan atau bersifat menyelidiki, negara-negara harus 
segera menerima, langkah pemuliharaan dan pengurusan yang berhati-hati, termasuk, antara 
lain, had tangkapan dan had usaha. Langkah-langkah tersebut harus kekal sehingga cukup data 
bagi membenarkan penilaian impak perikanan keatas kemampanan stok bagi jangka panjang, di 
mana langkah pemuliharaan dan pengurusan berdasarkan penilaian harus dilaksanakan. 
Langkah ini, jika perlu, memungkinkan pembangunan perikanan secara beransur-ansur 

7.5.5 Jika fenomena semulajadi mempunyai impak yang merugikan ke atas status sumber 
hidupan akuatik, negara-negara harus menerima pakai langkah pemuliharaan dan pengurusan 
sebagai keadaan kecemasan bagi menentukan aktiviti perikanan tidak menjadikan impak yang 

merugikan itu bertambah buruk. Negara-negara harus juga menerima pakai langkah kecemasan 
jika aktiviti perikanan mengancam kemampanan sumber. Langkah kecemasan ini harus bersifat 
sementara dan berdasarkan bukti saintifik terbaik sedia ada  

7.6 Langkah-Langkah Pengurusan 

 7.6.1. Negara-negara harus menentukan bahawa tahap penangkapan ikan yang dibenarkan 
berpadanan dengan keadaan sumber perikanan. 

 7.6.2 Negara-negara harus menerima pakai langkah bagi menentukan tiada vesel penangkapan 
ikan dibenarkan menangkap ikan kecuali dengan kebenaran, menggunakan cara yang konsisten 
dengan undang-undang antarabangsa bagi laut lepas atau mengikut peraturan perundangan 
negara tersebut. 

 7.6.3 Jika terdapat keupayaan penangkapan ikan yang berlebihan, mekanisme harus ditetapkan 
untuk mengurangkan keupayaan ke tahap yang sepadan dengan penggunaan sumber perikanan 
yang mampan, bagi menjamin nelayan beroperasi dalam keadaan ekonomi yang menggalakkan 
perikanan yang bertanggungjawab. Mekanisme seperti ini harus termasuk pemantauan 
keupayaan armada vesel penangkapan ikan. 

7.6.4 Prestasi semua peralatan tangkapan, kaedah dan amalan penangkapan yang ada harus 
diperiksa dan langkah diambil untuk memastikan semua peralatan penangkapan ikan, kaedah 
dan amalan yang tidak konsisten dengan penangkapan ikan yang bertanggungjawab 
dihapuskan dan diganti dengan alternatif yang boleh diterima. Dalam proses ini, perhatian 
khusus harus diberikan pada impak ke atas komuniti nelayan, termasuk kemampuan mereka 
mengusahakan sumber. 

 7.6.5 Negara-negara dan organisasi dan rancangan pengurusan perikanan harus mengawal 
penangkapan ikan bagi menghindari risiko sengketa di antara nelayan yang menggunakan vesel, 
peralatan penangkapan ikan dan kaedah penangkapan yang berbeza. 

 7.6.6 Apabila hendak memutuskan penggunaan, pemuliharaan dan pengurusan sumber 
perikanan, perakuan yang sepatutnya harus diberi, jika perlu, sesuai dengan undang-undang 
dan peraturan negara, kepada amalan tradisi, keperluan dan kepentingan penduduk asli dan 
komuniti nelayan tempatan yang sangat tergantung pada sumber perikanan sebagai mata 
pencarian mereka. 

 7.6.7 Semasa menilai langkah pemuliharaan dan pengurusan alternatif, keberkesanan kos dan 
impak sosialnya harus dipertimbangkan. 

 7.6.8 Keberkesanan langkah pemuliharaan dan pengurusan serta interaksinya harus dikaji 
secara berterusan. Langkah-langkah ini, jika perlu, harus di kaji semula atau dihapus jika 
terdapat maklumat baru. 

 7.6.9 Negara-negara harus mengambil langkah yang sesuai untuk meminimumkan sisa, ikan 
buangan, hasil tangkapan oleh peralatan tangkapan yang hilang atau yang terbiar, hasil 
tangkapan spesies bukan sasaran, kedua-dua spesies ikan dan bukan spesies ikan, dan impak 
negatif ke atas spesies berkaitan atau spesies yang bergantung kepada spesies lain khususnya 
spesies yang terancam. Jika perlu, langkah tersebut mungkin termasuk langkah teknikal yang 
berkaitan dengan saiz ikan, ukuran mata jaring atau alat tangkapan, ikan buangan, musim dan 
kawasan tertutup serta zon yang dicadangkan untuk perikanan terpilih, khususnya perikanan 
artisanal. Langkah tersebut harus dijalankan, jika perlu, untuk melindungi juvenil dan induk. 
Pembangunan dan penggunaan peralatan tangkapan dan teknik-teknik yang berkesan kos, 
selektif serta persekitaran yang selamat harus digalakkan. 

 7.6.10 Langkah bagi memulihkan sumber stok yang terancam dan berkurangan hendaklah 
diambil secara mampan dan mengikut rangka kerja dan kemampuan negara-negara. Usaha 
harus dibuat bagi menentukan sumber dan habitat yang penting yang telah dipengaruhi oleh 
penangkapan atau lain-lain aktiviti manusia dipulihkan. 

 7.7 Pelaksanaan 

7.7.1 Negara-negara, harus menentukan rangka kerja pentadbiran dan perundangan bagi 
pengurusan perikanan dan pemuliharaan sumber perikanan yang berkesan. 

7.7.2 Negara-negara harus menentukan bahawa peraturan dan perundangan disediakan bagi 
melakukan sekatan jika berlaku perlanggaran syarat, termasuk sekatan yang membenarkan 
penolakan, penarikan atau penggantungan kuasa untuk menangkap ikan jika tidak mematuhi 
langkah -langkah pemuliharaan dan pengurusan. 

 7.7.3 Negara-negara, bersesuaian dengan undang-undang negara mereka, harus melaksanakan 
langkah-langkah pemantauan, pengawalan, pengawaseliaan dan penguatkuasaan perikanan 
yang berkesan, termasuk program pemerhatian, skim pemeriksaan dan sistem pemantauan 
vesel. Langkah-langkah tersebut harus digalakkan dan, dilaksanakan oleh organisasi dan 
rancangan pengurusan perikanan serantau sesuai dengan prosedur yang telah dipersetujui. 

 7.7.4 Negara-negara dan organisasi dan rancangan pengurusan perikanan serantau harus 
bersetuju ke atas cara-cara di mana aktiviti organisasi dan rancangan akan dibiayai, dengan 
mengambil ingatan, antara lain, faedah-faedah relatif yang diperoleh dari perikanan itu dan 
perbezaan keupayaan negara-negara bagi menyediakan pembiayaan dan lain-lain sumbangan. 
Jika sesuai, dan apabila mungkin, organisasi dan rancangan itu harus berusaha memperoleh 
kembali kos-kos pemuliharaan, pengurusan dan penyelidikan perikanan. 

 7.7.5 Negara-negara yang menjadi ahli atau peserta organisasi atau rancangan pengurusan 
perikanan serantau harus melaksanakan langkah yang dipersetujui di peringkat antarabangsa 
yang diterima pakai dalam rangka kerja organisasi atau rancangan tersebut dan konsisten 
dengan undang-undang antarabangsa untuk menghalang aktiviti vesel yang didaftarkan oleh 
bukan ahli atau bukan peserta yang terlibat dalam kegiatan yang mengurangkan keberkesanan 
langkah pemuliharaan dan pengurusan yang telah ditetapkan. 

7.8 Institusi Kewangan 

 7.8.1 Negara-negara harus menggalakkan institusi kewangan dan bank tidak menetapkan vesel 
tangkapan ikan atau vesel sokongan tangkapan ikan untuk didaftarkan di dalam bidang kuasa 
selain negara asal sebagai syarat pinjaman atau cagaran. Keperluan ini akan meningkatkan 
kemungkinan ketidak patuhan kepada langkah pemuliharaan dan pengurusan antarabangsa. 

ARTIKEL 8 - OPERASI PENANGKAPAN IKAN 
 8.1 Tanggungjawab Semua Negara 

  

8.1.1 Negara-negara harus memastikan hanya operasi penangkapan ikan yang dibenarkan oleh 
negara-negara tersebut dijalankan didalam perairan negara tersebut dan operasi penangkapan 
itu dilaksanakan dengan cara yang bertanggungjawab. 

 8.1.2 Negara-negara harus menyediakan dan mengemaskinikan semua rekod tentang lesen 
penangkapan ikan yang dikeluarkan oleh sesebuah negara pada jangkamasa berjadual. 

 8.1.3 Negara-negara harus menyimpan data statistik yang dikemaskini pada jangka waktu yang 
tertentu, sesuai dengan piawaian dan amalan antarabangsa yang diterima pakai keatas semua 
kaedah penangkapan ikan yang dilesenkan oleh negara berkaitan. 

 8.1.4 Negara-negara harus bekerjasama memujudkan sistem pengawasan, pengawalan, 
pengawalseliaan dan penguatkuasaan selaras dengan undang-undang antarabangsa dan pihak 
pertubuhan pengurusan perikanan serantau dalam hal-hal berkaitan dengan kaedah 
penangkapan ikan dan aktiviti berkaitan diluar perairan sesebuah negara. 

8.1.5 Negara-negara harus memastikan agar piawaian kesihatan dan keselamatan bagi semua 
yang terlibat dalam operasi penangkapan ikan diterima pakai. Piawaian tersebut haruslah tidak 
kurang dari piawaian yang dikehendaki oleh perjanjian antarabangsa yang relevan dengan 
suasana kerja dan perkhidmatan. 

 8.1.6 Negara-negara harus secara sendirian, bersama dengan negara lain atau pertubuhan 
antarabangsa yang berkaitan membuat peraturan penyeliaan operasi penangkapan dalam 
sistem mencari dan menyelamat. 

8.1.7 Negara-negara harus mempertingkatkan kepakaran dan profesionalisma para nelayan 
dimana perlu melalui program latihan dan pendidikan. Walau bagaimana pun program tersebut 
mestilah mengambil kira piawaian antarabangsa dan garis panduan yang telah dipersetujui. 

 8.1.8 Negara-negara harus menyimpan rekod nelayan yang mengandungi maklumat 
perkhidmatan dan kelayakan termasuk sijil-sijil kecekapan selaras dengan undang-undang 
negara mereka. 

 8.1.9 Negara-negara harus mewujudkan peruntukan keatas nakhoda serta kru vesel yang 
didakwa dengan sesuatu kesalahan berkaitan dengan pengendalian vesel menangkap ikan 
antara lain termasuk pembatalan atau pembekuan kuasa selaku nakhoda atau kru sesuatu vesel 
menangkap ikan. 

 8.1.10 Negara-negara dengan bantuan organisasi antarabangsa yang relevan harus memastikan 
melalui pendidikan dan latihan, memberi maklumat terpenting kepada mereka yang terlibat 
dalam penangkapan ikan mengenai peruntukan kod ini serta peruntukan konvensyen 
antarabangsa yang relevan dan piawaian lain bagi menjamin operasi penangkapan ikan yang 
bertanggung jawab. 

8.2 Tanggungjawab Negara Pendaftar Vesel  

 8.2.1 Negara pendaftar vesel harus menyimpan rekod semua vesel yang didaftarkan dan lesen 
untuk menangkap ikan dan rekod tersebut harus menunjukkan dengan terperinci butiran vesel, 
pemilik vesel dan lesen menangkap ikan. 

 8.2.2 Negara pendaftar vesel harus mempastikan vesel yang didaftarkan tidak menangkap ikan 
dilaut lepas atau diperairan negara lain kecuali vesel berkenaan telah diberi Sijil Pendaftaran 
dan telah dibenarkan menangkap ikan oleh pihak berkuasa yang diperakukan.Sijil dan surat 
kebenaran tersebut mestilah disimpan diatas vesel. 

 8.2.3 Vesel penangkapan ikan yang dilesenkan bagi menangkap ikan dilaut lepas dan diperairan 
negara asing hendaklah ditandakan bersesuaian dengan sistem penandaan vesel yang diiktiraf 
diperingkat antarabangsa seperti Spesifikasi Piawai dan Garis Panduan bagi Menanda dan 
Mengenali Vesel Penangkapan Ikan yang dikeluarkan oleh FAO. 

 8.2.4 Peralatan perikanan haruslah ditanda bersesuaian dengan perundangan negara agar 
pemilik alat tersebut dapat dikenal pasti. Cara penandaan haruslah menepati sistem penandaan 
yang diiktiraf diperingkat antarabangsa. 

 8.2.5 Negara pendaftar harus memastikan agar keperluan keselamatan bagi vesel dan nelayan 
hendaklah dipatuhi bersesuaian dengan konvensyen antarabangsa, kod amalan antarabangsa 
dan garis panduan yang sukarela.Negara-negara juga harus mengguna pakai keperluan 
keselamatan untuk vesel-vesel kecil yang tidak termaktub didalam konvensyen antarabangsa, 
kod amalan dan garis panduan yang sukarela. 

8.2.6 Negara yang tidak menandatangani "Persetujuan untuk Mematuhi Langkah-Langkah 
Pemuliharaan dan Pengurusan oleh Vesel Penangkapan Ikan Dilaut Lepas" hendaklah 
digalakkan bagi menerima pakai undang-undang dan peraturan sejajar dengan peruntukan 
persetujuan tersebut. 

 8.2.7 Negara pendaftar harus mengambil langkah-langkahpenguatkuasaan terhadap vesel 
penangkapan ikan yang didaftarkan sekiranya tidak mematuhi langkah-langkah pemuliharaan 
dan pengurusan, dimana perlu ketidak patuhan ini hendaklah diambil kira sebagai satu 
kesalahan dibawah perundangan negara. Sekatan yang dilakukan keatas pelanggaran ini 
haruslah cukup berat dan efektif bagi tujuan pencegahan. Sekatan tersebut termasuklah 
pembatalan dan pembekuan lesen menangkap ikan. 

 8.2.8 Negara pendaftar harus menggalakkan pengambilan insuran oleh pemilik dan penyewa 
vesel penangkapan ikan. Para pemilik dan penyewa vesel harus mempunyai insuran yang cukup 
bagi melindungi kru kapal dan kepentingan mereka bagi melindungi pihak ketiga dari kerugian 
atau kerosakan dan menjaga kepentingan mereka sendiri. 

8.2.9 Negara pendaftar harus memastikan agar kru kapal berhak untuk penghantaran balik atas 
prinsip yang termaktub dalam "Konvensyen Pemulangan Pelaut (semakan) 1987 (No 166)" 

 8.2.10 Jika berlaku sebarang kemalangan keatas sesuatu vesel penangkapan ikan atau 
sesaorang diatas vesel penangkapan ikan, negara pendaftar vesel berkenaan harus memberi 
maklumat terperinci mengenai kemalangan kepada negara asal orang yang terlibat didalam 
kemalangan tersebut. Maklumat tersebut juga jika berkenaan disalurkan kepada Pertubuhan 
Maritim Antarabangsa (IMO). 

 8.3 Kewajipan Negara Pelabuhan 

8.3.1 Negara pelabuhan, melalui prosedur yang ditetapkan dalam peraturan perundangan, 
sesuai dengan undang-undang, perjanjian atau peraturan antarabangsa yang boleh digunakan, 
harus membantu negara lain dalam mencapai objektif kod ini. Mereka juga harus 
memaklumkan kepada negara lain secara terperinci peraturan-peraturan dan langkah -langkah 
yang mereka tetapkan untuk tujuan itu. Dalam mengambil langkah tersebut suatu negara 
pelabuhan tidak boleh mendiskriminasikan vesel dari negara lain dalam apa jua bentuk pun. 

8.3.2 Negara pelabuhan harus memberi bantuan berkenaan kepada Negara Pendaftar jika perlu, 
sesuai dengan undang-undang Negara Pelabuhan dan undang-undang antarabangsa, ketika 
sebuah vesel penangkapan ikan yang berada secara sukarela di pelabuhan atau pada suatu 
terminal dilaut lepas di negara pelabuhan, bilamana negara pendaftar vesel itu, memohon 
bantuan dari negara pelabuhan berkenaan sejajar dengan langkah pemuliharaan dan langkah 
pengurusan serantau, atau piawaian minimum yang dipersetujui peringkat antarabangsa untuk 
mencegah pencemaran, keselamatan, kesihatan serta persyaratan kerja di atas vesel 
penangkapan ikan. 

8.4 Aktiviti Penangkapan Ikan 

 8.4.1 Negara-negara harus memastikan bahawa penangkapan ikan dilakukan dengan 
mengambil kira keselamatan nyawa manusia dan peraturan Pertubuhan Maritim Antarabangsa 
(IMO) untuk Pencegahan Pelanggaran di Laut, sesuai dengan keperluan IMO berkaitan dengan 

pengorganisasian trafik dan perlindungan persekitaran marin serta pencegahan kerosakan atau 
kehilangan alat menangkap ikan. 

8.4.2 Negara-negara harus melarang amalan penangkapan ikan yang menggunakan bahan 
letupan dan racun serta amalan penangkapan ikan lain yang merosakkan. 

 8.4.3 Negara-negara harus melakukan segala usaha untuk memastikan bahawa dokumentasi 
berkaitan dengan operasi penangkapan ikan, hasil tangkapan ikan, mahupun bukan-ikan, 
disimpan dengan baik dan dimajukan secara sistematik kepada badan berkenaan kerana 
diperlukan bagi penilaian stok ikan seperti yang diputuskan oleh badan pengurusan yang 
releven. Negara-negara, harus menetapkan program, seperti program pemerhatian dan 
pemeriksaan skim, untuk meningkatkan kepatuhan terhadap langkah-langkah yang digunakan. 

 8.4.4 Negara-negara harus menggalakkan penerapan teknologi yang sesuai, dengan mengambil 
kira keadaan ekonomi, untuk menggunakan hasil tangkapan dengan cara terbaik. 

8.4.5 Negara-negara, serta kumpulan dari industri harus menggalakkan pembangunan dan 
pelaksanaan teknologi dan cara operasi yang boleh mengurangkan ikan buangan. Penggunaan 
alat penangkapan ikan dan amalan yang menjurus pada terbuangnya hasil tangkapan harus 
dicegah, sedangkan penggunaan alat penangkapan ikan dan amalan yang meningkatkan kadar 
kemandirian ikan yang bolos harus digalakkan. 

 8.4.6 Negera-negara harus bekerjasama untuk membangunkan dan menerapkan teknologi, 
bahan dan cara operasi yang boleh meminimumkan kehilangan alat penangkapan ikan dan 
kesan dari peralatan yang hilang dan ditinggalkan (ghost fishing effects). 

 8.4.7 Negara-negara harus memastikan bahawa kajian implikasi gangguan terhadap habitat 
dilaksanakan sebelum memperkenalkan alat penangkapan ikan baru secara komersial serta 
cara operasinya di sesuatu kawasan. 

 8.4.8 Penyelidikan kesan keatas persekitaran dan sosial oleh alat penangkapan ikan dan 
khususnya, kesan alat tangkapan itu keatas kepelbagaian biologi dan komuniti nelayan pesisir 
harus digalakkan. 

 8.5 Selektiviti Alat Menangkap Ikan  

 8.5.1 Negara-negara harus mensyaratkan bahawa alat, cara dan amalan penangkapan ikan, 
adalah sesuai untuk meminimakan pembaziran ikan buangan, hasil tangkapan spesies bukan-
sasaran bagi spesies ikan dan bukan-ikan serta kesan terhadap spesies yang berkaitan atau 
bergantung peraturan berkaitan. Sehubungan dengan ini, para nelayan harus bekerjasama 
dalam membangunkan alat dan cara penangkapan yang selektif. Negara-negara harus 
memastikan bahwa maklumat tentang pembangunan dan keperluan yang terbaru tersedia bagi 
semua nelayan. 

8.5.2 Dalam rangka meningkatkan selektiviti, negara harus merangka undang-undang dan 
peraturan dengan mengambil kira kepelbagaian alat penangkap ikan yang selektif, cara dan 
strategi penangkapan ikan yang sedia ada dalam industri. 

8.5.3 Negara-negara dan institusi yang berkaitan harus berkerjasama dalam membangunkan 
piawaian metodologi bagi penyelidikan selektiviti alat, cara dan strategi penangkapan ikan. 

8.5.4 Kerjasama peringkat antarabangsa dalam aspek program penyelidikan bagi selektiviti, 
cara serta strategi penangkapan ikan, menyebarkan hasil penyelidikan dan pemindahan 
teknologi harus digalakkan. 

 8.6 Mengoptimumkan Tenaga 

 8.6.1 Negara-negara harus menggalakkan pembangunan piawaian yang sesuai serta garis 
panduan yang boleh menjurus kepada penggunaan tenaga yang lebih efisien dalam aktiviti 
penangkapan dan lepas tuai di dalam sektor perikanan. 

8.6.2 Negara-negara harus menggalakkan pembangunan dalam pemindahan teknologi 
berkaitan dengan mengoptimumkan tenaga di dalam sektor perikanan dan, khususnya, 
menggalakkan pemilik, penyewa dan pengurus vesel penangkapan ikan melengkapkan vesel 
mereka dengan alat untuk mengoptimumkan tenaga. 

8.7 Perlindungan Persekitaran Akuatik 

 8.7.1 Negara-Negara harus memperkenalkan dan menguatkuasakan undang-undang dan 
peraturan perundangan berdasarkan Konvensyen antarabangsa Pencegahan Pencemaran dari 
Kapal, 1973 sebagaimana yang diubahsuai oleh Protocol of 1978 yang berkaitan (MARPOL 
73/78). 

8.7.2 Para pemilik, penyewa dan pengurus vesel penangkapan ikan harus memastikan vesel 
kapal mereka dilengkapi dengan peralatan yang sesuai seperti yang disyaratkan oleh MARPOL 
73/78 dan harus menimbangkan pemasangan sebuah alat pemadatan atau pembakar di vesel 
untuk kelas vesel yang berkaitan bagi menangani sampah dan bahan buangan diatas vesel yang 
dihasilkan semasa operasi biasa. 

 8.7.3 Para pemilik, penyewa dan pengurus kapal penangkap ikan harus meminimumkan 
pengambilan bahan berpotensi menjadi bahan buangan. 

 8.7.4 Kru vesel penangkapan ikan harus arif dengan prosedur diatas vesel untuk memastikan 
pembuangan tidak melebihi had yang ditetapkan oleh MARPOL 73/78. Prosedur tersebut harus 
sekurang-kurangnya meliputi pembuangan minyak buangan dan pengendalian serta 
penyimpanan sampah dari vesel. 

8.8 Perlindungan Atmosfera 

 8.8.1 Negara-negara harus menggunakan piawaian dan garis panduan yang sesuai termasuk 
peruntukan untuk mengurangkan bahan merbahaya dalam pengeluaran gas ekzos. 

 8.8.2 Para pemilik, penyewa dan pengurus vesel penangkapan ikan harus memastikan bahawa 
vesel mereka dilengkapkan dengan peralatan untuk mengurangi pengeluaran bahan yang boleh 
menipiskan lapisan ozon. Kru yang bertanggungjawab haruslah mahir dalam menjalankan dan 
menyelenggara jentera diatas vesel secara yang betul. 

 8.8.3 Pihak berkuasa yang diperakukan haruslah menyediakan peruntukan bagi menghapuskan 
penggunaan khlorofluorokarbon CFC dan bahan tradisional seperti hidrokhlorofluorokarbon 
HCFC, dalam sistem penyejukan vesel penangkapan ikan serta memastikan industri pembinaan 
kapal dan mereka yang terlibat dalam industri penangkapan ikan dimaklumkan peruntukan 
tersebut dan mematuhinya. 

 8.8.4 Para pemilik atau pengurus vesel penangkapan ikan haruslah mengambil tindakan yang 
berpatutan untuk menukar bahan penyejuk CFC dan HCFC kepada bahan penyejuk alternatif 
dan mengganti Halon dalam sistem pemadam kebakaran. Alternatif tersebut harus digunakan 
dalam spesifikasi untuk semua vesel penangkap ikan yang baru. 

 8.8.5 Negara-negara dan pemilik, penyewa dan pengurus vesel penangkapan ikan dan juga 
nelayan seharusnya mematuhi garispanduan antarabangsa bagi pembuangan CFC, HCFC dan 
Halon. 

 8.9 Pelabuhan dan Pangkalan Pendaratan Ikan 

 8.9.1 Negara-negara seharusnya mengambil kira, antara lain, perkara yang berkaitan dengan 
rekabentuk dan pembinaan pelabuhan serta pangkalan pendaratan ikan; 

a) tempat berlindung yang selamat bagi vesel penangkapan ikan dan disediakan 
kemudahan yang mencukupi untuk vesel, penjual dan pembeli; 

b) bekalan air tawar yang mencukupi dan peraturan sanitasi harus disediakan; 

c) sistem pembuangan sisa, termasuklah pembuangan minyak, air berminyak dan 
peralatan penangkapan ikan harus diperkenalkan;  

d) pencemaran dari aktiviti perikanan dan sumber luaran harus diminimumkan dan; 

e) peraturan untuk membenteras kesan hakisan dan pemendapan harus dibuat. 

 8.9.2 Negara-negara haruslah menetapkan rangka kerja institusi bagi memilih atau 
memperbaiki lokasi untuk pelabuhan bagi vesel penangkapan ikan dan membolehkan khidmat 
nasihat yang terdiri daripada pihak berkuasa yang bertanggungjawab keatas pengurusan 
kawasan pesisir. 

 8.10 Peninggalan Struktur dan Bahan Lain 

 8.10.1 Negara-negara harus memastikan bahwa piawaian dan garis panduan bagi pemindahan 
struktur luar pantai yang tidak digunakan lagi yang diterbitkan oleh IMO diikuti. Negara-negara 
juga haruslah memastikan bahwa pandangan pihak berkuasa Perikanan yang berkelayakan 
diperolehi sebelum mengambil keputusan tentang peninggalan struktur dan bahan lain oleh 
pihak berkuasa yang berkaitan. 

 8.11 Tukun Tirun dan Peranti Pengumpul Ikan 

 8.11.1 Negara-negara, dimana perlu, haruslah membangunkan polisi untuk meningkatkan stok 
populasi ikan dan menambah peluang penangkapan ikan melalui penggunaan struktur tukun 
tiruan, yang ditempatkan dengan mengambil kira keselamatan pelayaran, samada pada dasar 
dan atas dasar laut atau pada permukaan laut. Kajian mengenai penggunaan struktur tersebut, 
termasuklah kesannya terhadap sumber hidupan laut dan alam sekitar hendaklah dipergiatkan. 

8.11.2 Negara-negara harus memastikan bahawa, apabila memilih bahan-bahan yang akan 
digunakan untuk membina tukun tiruan, dan juga ketika memilih lokasi secara geografi tukun 
tiruan tersebut, peruntukan undang-undang antarabangsa yang berkaitan dengan alam sekitar 
dan keselamatan pelayaran hendaklah juga diberi perhatian.  

 8.11.3 Negara-negara, di dalam rangka kerja plan pengurusan kawasan pesisir pantai, haruslah 
menetapkan sistem pengurusan bagi tukun tiruan dan peranti pengumpul ikan. Sistem 
pengurusan tersebut harus mensyaratkan kelulusan bagi pembinaan dan penempatan tukun 
dan peranti dan seharusnya mengambil kira kepentingan para nelayan, termasuk nelayan 
artisanal dan nelayan kecil-kecilan. 

8.11.4 Negara-negara harus memastikan bahawa pihak berkuasa yang bertanggungjawab dalam 
mengemaskini rekod pemetaan dan carta bagi tujuan pelayaran, dan juga pihak berkuasa alam 
sekitar yang berkenaan dimaklumkan sebelum tukun tiruan dan peranti pengumpul ikan 
ditempatkan ataupun dipindahkan. 

ARTIKEL 9 - PEMBANGUNAN AKUAKULTUR 
 9.1 Pembangunan akuakultur yang bertanggungjawab, termasuk kultur berasaskan 
perikanan, dalam kawasan di bawah bidang kuasa nasional 

 9.1.1 Negara-negara harus mewujud, memelihara dan membangunkan perundangan dan 
rangka kerja yang bersesuaian bagi memudahkan pembangunan akuakultur yang 
bertanggungjawab. 

9.1.2 Negara-negara harus menggiatkan pembangunan dan pengurusan akuakultur yang 
bertanggungjawab, termasuk penaksiran awal kesan-kesan pembangunan akuakultur ke atas 
kepelbagaian genetik dan keutuhan ekosistem, berasaskan kepada perolehan maklumat 
saintifik terbaik semasa. 

 9.1.3 Negara-negara harus menghasilkan dan sentiasa mengemaskini strategi dan pelan 
pembangunan akuakultur, bila diperlukan, untuk memastikan pembangunan akuakultur 
dijalankan secara mampan dari segi ekologi dan bagi membolehkan penggunaan sumber secara 
rasional dan dikongsi bersama antara akuakultur dan lain lain aktiviti. 

9.1.4 Negara-negara harus menjamin bahawa mata pencarian masyarakat tempatan, dan hak 
mereka kekawasan tangkapan ikan tidak terganggu akibat dari pembangunan akuakultur 

 9.1.5 Negara- negara harus mewujudkan prosedur yang berkesan khusus kepada akuakultur 
untuk menyelenggarakan penilaian persekitaran dan pemantauan yang sesuai bertujuan untuk 
meminimakan kesan perubahan ekologi dan kesan ekonomi dan kebudayaan yang berkaitan 
akibat dari pengambilan air, penggunaan tanah, pelepasan bahan buangan,penggunaan bahan 
ubatan dan kimia dan lain lain aktiviti akuakultur.  

9.2 Pengembangan akuakultur yang bertanggungjawab termasuk kultur berasaskan 
perikanan dalam lingkungan ekosistem akuatik lintas sempadan  

 9.2.1 Negara- negara harus melindungi ekosistem akuatik lintas sempadan dengan memberikan 
sokongan kepada amalan akuakultur yang bertanggungjawab didalam bidangkuasa nasional 
dan bekerjasama dalam menggiatkan amalan akuakultur mampan. 

 9.2.2 Negara-negara harus, menghormati negara jiran seperti yang termaktub dalam undang-
undang antarabangsa, mempastikan pemilihan spesies, pemilihan tapak dan pengurusan aktiviti 
akuakultur yang bertanggungjawab tidak memberi kesan kepada ekosistem akuatik lintas 
sempadan. 

9.2.3 Negara-negara harus berbincang dengan negara jiran, jika perlu, sebelum melepaskan 
spesies bukan tempatan ke dalam ekosistem akuatik lintas sempadan. 

 9.2.4 Negara-negara harus mewujudkan mekanisma yang sesuai, seperti pangkalan data dan 
jaringan informasi bagi mengumpul, berkongsi dan menyebarkan data berkaitan dengan aktiviti 
akuakultur mereka untuk memudahkan kerjasama dalam merancang pembangunan akuakultur 
di peringkat kebangsaan, wilayah, serantau dan antarabangsa.  

 9.2.5 Negara- negara harus bekerjasama di dalam membangunkan mekanisma yang 
bersesuaian, apabila diperlukan, bagi memantau kesan input yang digunakan dalam akuakultur. 

 9.3 Penggunaan sumber genetik akuatik untuk akuakultur termasuk kultur berasaskan 
perikanan  

 9.3.1 Negara- negara harus mengekalkan kepelbagaian genetik dan mempertahan kan 
keutuhan komuniti akuatik dan juga ekosistem melalui pengurusan yang tepat. Usaha harus 
diambil untuk meminimumkan kesan bahaya akibat dari pelepasan spesies bukan tempatan 
atau stok yang genetiknya telah diubah untuk akuakultur termasuk kultur berasaskan 
perikanan ke dalam perairan, terutama di kawasan yang berpotensi tinggi untuk penyebaran 
spesies bukan tempatan atau stok yang genetiknya telah diubah di dalam perairan di bawah 
bidang kuasa negara asal. Negara-negara harus, di mana perlu, menggalakan langkah- langkah 

untuk meminimumkan kesan genetik kurang baik, penyakit dan lain-lain kesan dari ikan 
ternakan yang terlepas ke atas stok ikan asli.  

9.3.2 Negara-negara harus berkerjasama dalam menerang, menerima dan melaksanakan kod 
amalan antarabangsa untuk pelepasan dan pemindahan organisma akuatik. 

 9.3.3 Negara- negara harus, bagi meminimumkan risiko pemindahan penyakit dan lain-lain 
kesan kurang baik ke atas stok ikan asli dan ternakan, menggalakan penerimaan amalan yang 
sesuai di dalam pembaikan genetik induk ikan, pelepasan spesies bukan asli, dan dalam 
pengeluaran, penjualan dan pengangkutan telur, larva atau benih, induk atau lain lain bahan 
hidupan. Negara-negara harus membantu dalam penyediaan dan pelaksanaan kod amalan dan 
prosedur kebangsaan yang sesuai  

 9.3.4 Negara-negara harus menggalakan penggunaan prosedur yang sesuai bagi memilih induk 
dan pengeluaran telur, larva dan benih. 

 9.3.5 Negara-negara harus, di mana perlu, menggalakan kajian dan, bilamana sesuai, 
pembangunan teknik-teknik ternakan bagi spesies terancam bagi melindungi, memulih dan 
meningkatkan stoknya dengan mengambil kira keperluan kritikal untuk memulihara 
kepelbagaian genetik spesies terancam.  

 9.4 Akuakultur yang bertanggungjawab pada peringkat pengeluaran 

 9.4.1 Negara-negara harus menggalakan amalan akuakultur yang bertanggungjawab bagi 
menyokong komuniti luar bandar, persatuan pengeluar dan penternak ikan. 

9.4.2 Negara-negara haruslah menggalakkan penyertaan penternak ikan dan komunitinya 
secara aktif di dalam pembangunan amalan pengurusan akuakultur yang bertanggungjawab. 

 9.4.3 Negara-negara harus menggalakkan usaha bagi membaiki pemilihan dan penggunaan 
makanan, aditif makanan dan baja, termasuk najis yang sesuai. 

 9.4.4 Negara-negara harus menggalakkan amalan pengurusan ladang dan kesihatan ikan yang 
berkesan yang mengutamakan langkah-langkah kebersihan dan penggunaan vaksin. 
Penggunaan terapeutan, hormon dan ubat-ubatan, antibiotik dan lain-lain bahan kimia yang 
mengawal penyakit secara selamat berkesan dan minimum hendaklah dipastikan. 

9.4.5 Negara-negara harus mengawal penggunaan input bahan kimia dalam akuakultur yang 
merbahaya kepada kesihatan manusia dan persekitaran. 

 9.4.6 Negara-negara harus memastikan pembuangan sisa seperti isiperut, lumpur (sludge), ikan 
mati atau berpenyakit, lebihan ubatan veterinar dan lain lain bahan kimia berbahaya tidak 
memudaratkan kesihatan manusia dan persekitaran.  

 9.4.7 Negara-negara harus memastikan keselamatan makanan dari produk akuakultur dan 
menggalakan usaha bagi mengekalkan kualiti produk dan meningkatkan nilainya melalui 
pengendalian khusus sebelum dan semasa penuaian dan pemprosesan di tapak dan semasa 
penyimpanan dan pengangkutan produk. 

ARTIKEL 10 - INTEGRASI PERIKANAN KE DALAM PENGURUSAN KAWASAN 
PANTAI 
 10.1 Rangka kerja Institusi  

10.1.1 Negara-negara harus menentukan rangka kerja dasar, perundangan dan institusi, 
diterima pakai bagi mencapai penggunaan sumber secara mampan dan bersepadu, dengan 

mengambil kira ekosistem pantai yang tidak stabil dan sifat sumber asli yang terhad serta 
keperluan masyarakat pantai 

10.1.2 Memandangkan kepada pelbagai guna kawasan pantai, negara-negara harus memastikan 
pandangan wakil sektor perikanan dan masyarakat nelayan diambil kira dalam proses 
membuat keputusan dan mereka juga terlibat di dalam lain-lain aktiviti yang berkaitan dengan 
perancangan dan pembangunan pengurusan kawasan pantai. 

10.1.3 Negara-negara harus membangunkan, secara sesuai, rangka kerja perundangan dan 
institusi bagi menentukan pelbagai kemungkinan penggunaan sumber pantai dan untuk 
menentukan hak komuniti nelayan pantai dan amalan kebiasaan mereka yang bersesuaian 
dengan pembangunan yang mampan. 

10.1.4 Negara-negara harus membantu penerimaan amalan perikanan yang menghindarkan 
konflik antara pengguna sumber perikanan dan antara mereka sendiri dan juga dengan lain-lain 
pengguna kawasan pantai. 

10.1.5 Negara-negara harus menggalakkan pembentukan prosedur dan mekanisma pada tahap 
pentadbiran yang sesuai untuk menyelesaikan konflik yang timbul antara pengguna sumber 
perikanan dan antara lain-lain pengguna kawasan pantai. 

10.2 Langkah-langkah Dasar  

10.2.1 Negara-negara harus menggalakkan kesedaran umum tentang kepentingan perlindungan 
dan pengurusan sumber pantai dan penyertaan mereka yang berkaitan di dalam proses 
pengurusan. 

10.2.2 Bagi membantu membuat keputusan ke atas pembahagian dan penggunaan sumber 
pantai, negara-negara harus menggalakkan penilaian nilai mereka dengan mengambil kira 
faktor ekonomi, sosial dan kebudayaan masing masing. 

10.2.3 Dalam menetapkan dasar bagi pengurusan kawasan pantai, negara-negara harus 
mengambil kira risiko dan ketidak pastian yang terlibat. 

10.2.4 Negara-negara, selaras dengan kemampuan mereka, harus menetap atau menggalakkan 
penubuhan sistem untuk memantau persekitaran pantai sebagai sebahagian dari proses 
pengurusan pantai menggunakan parameter fizikal, kimia, biologi, ekonomi dan sosial. 

10.2.5 Negara-negara harus menggalakkan penyelidikan pelbagai disiplin bagi menyokong 
pengurusan kawasan pantai, khususnya didalam aspek persekitaran, biologi, ekonomi, sosial, 
perundangan dan institusi. 

10.3 Kerjasama Serantau  

10.3.1 Negara-negara yang mempunyai kawasan pantai yang berjiran harus bekerjasama antara 
satu sama lain bagi membantu penggunaan sumber pantai yang mampan dan pemuliharaan 
persekitaran. 

 

10.3.2 Jika terdapat aktiviti-aktiviti yang berkemungkinan akan menyebabkan kesan 
persekitaran lintas sempadan yang kurang baik, negara-negara harus: 

a) menyediakan maklumat yang berjadual dan, jika boleh, memberi notis yang awal 
kepada negara-negara yang berkemungkinan akan terjejas; 

b) berunding dengan negara-negara tersebut secepat mungkin 

10.3.3 Negara-negara harus bekerjasama di peringkat serantau bagi meningkatkan pengurusan 
kawasan pantai. 

10.4 Pelaksanaan  

10.4.1 Negara-negara harus menetapkan mekanisme kerjasama dan penyelarasan di antara 
pihak berkuasa negara yang terlibat dalam perancangan, pembangunan, pemuliharaan dan 
pengurusan kawasan pantai. 

10.4.2 Negara-negara harus menentukan pihak berkuasa yang mewakili sektor perikanan dalam 
proses pengurusan pantai mempunyai keupayaan teknikal dan sumber pembiayaan yang 
sesuai. 

ARTIKEL 11 - AMALAN LEPAS TUAI DAN PERDAGANGAN 
 11.1 Pemanfaatan ikan yang bertanggungjawab 

 11.1.1 Negara-negara harus mengambil langkah yang tepat untuk memastikan hak pengguna 
terhadap ikan dan produk perikanan yang selamat, baik dan tidak tercemar. 

11.1.2 Negara-negara harus menubuh dan mengekalkan sistem jaminan keselamatan dan kualiti 
kebangsaan yang efektif untuk melindungi kesihatan pengguna dan mencegah penipuan 
komersial. 

11.1.3 Negara-negara harus menetapkan piawai minimum bagi jaminan keselamatan dan kualiti 
dan memastikan bahawa piawai itu diterapkan secara efektif pada keseluruhan industri 
tersebut. Negara-negara harus mempromosikan perlaksanaan piawai kualiti sepertimana yang 
dipersetujui dalam konteks Majlis Suruhanjaya Codex FAO/WHO dan organisasi atau peraturan 
lain yang berkaitan. 

11.1.4 Negara-negara harus bekerjasama untuk mencapai keharmonian, atau pengiktirafan 
bersama, atau kedua-duanya sekali, dalam hal yang berkaitan dengan langkah sanitasi 
kebangsaan dan program pensijilan secara sewajarnya, serta meninjau kemungkinan 
penubuhan agensi kawalan dan pensijilan yang diiktiraf bersama. 

11.1.5 Negara-negara harus memberikan pertimbangan sewajarnya terhadap peranan ekonomi 
dan sosial sektor perikanan lepas tuai semasa merumuskan polisi negara bagi pembangunan 
dan pemanfaatan sumber perikanan secara mapan. 

11.1.6 Negara-negara dan organisasi yang berkaitan harus membiayai penyelidikan dalam 
bidang teknologi perikanan dan jaminan kualiti, serta menyokong projek-projek untuk 
meningkatkan pengendalian ikan lepas tuai, dengan mengambilkira impak ekonomi, sosial, 
persekitaran dan pemakanan dari projek tersebut. 

11.1.7 Negara-negara, menyedari akan kewujudan kaedah pengeluaran yang berbeza-beza, 
haruslah melalui kerjasama dan penyediaan bantuan bagi pembangunan dan pemindahan 
teknologi yang sesuai, memastikan bahawa kaedah pemprosesan, pengangkutan dan 
penyimpanan adalah bersifat mesra alam. 

 

11.1.8 Negara-negara harus menggalakkan pihak yang terlibat dalam pemprosesan, pengedaran 
dan pemasaran ikan agar: 

a) mengurangkan kerosakan dan pembaziran lepas tuai; 

b) meningkatkan pemanfaatan hasil tangkapan sampingan agar ia konsisten dengan 
amalan pengurusan perikanan yang bertanggungjawab; dan 

c) memanfaatkan sumber, terutamanya air dan tenaga, khususnya kayu, secara mesra 
alam. 

11.1.9 Negara-negara harus menggalakkan pemanfaatan ikan sebagai sumber makanan 
manusia dan mempromosikannya apabila perlu. 

11.1.10 Negara-negara harus bekerjasama untuk membantu pengeluaran produk nilai ditambah 
oleh negara-negara membangun. 

11.1.11 Negara-negara harus memastikan bahawa perdagangan ikan dan produk ikan secara 
antarabangsa dan tempatan selaras dengan amalan pengurusan dan pemuliharaan yang sihat 
dengan peningkatan identifikasi asal usul ikan dan produk perikanan yang diperdagangkan. 

11.1.12 Negara-negara harus memastikan bahawa kesan dari kegiatan lepas tuai terhadap 
persekitaran dipertimbangkan dalam menggubal undang-undang, peraturan dan polisi yang 
berkaitan tanpa menganggu pasaran. 

11.2 Perdagangan Antarabangsa yang Bertanggungjawab 

11.2.1 Peruntukan Kod ini harus ditafsirkan dan diserapkan sejajar dengan prinsip, hak dan 
kewajipan yang ditetapkan di bawah Perjanjian Organisasi Perdagangan Sedunia (WTO). 

11.2.2 Perdagangan ikan dan produk perikanan antarabangsa tidak boleh menjejaskan 
pembangunan perikanan mampan dan pemanfaatan sumber hidupan akuatik yang 
bertanggungjawab. 

11.2.3 Negara-negara harus memastikan bahawa langkah-langkah yang mempengaruhi 
perdagangan ikan dan produk perikanan di peringkat antarabangsa, bersifat telus, dan apabila 
perlu, hendaklah dibuat berdasarkan kepada bukti saintifik, dan selaras dengan peraturan yang 
dipersetujui di peringkat antarabangsa. 

11.2.4 Langkah-langkah perdagangan ikan yang diterima pakai oleh negara-negara untuk 
melindungi kehidupan atau kesihatan manusia atau haiwan, tidak boleh bersifat diskriminasi 
terhadap kepentingan pengguna atau persekitaran, dan harus selaras dengan peraturan 
perdagangan yang dipersetujui di peringkat antarabangsa, terutamanya mengenai prinsip, hak 
dan kewajipan yang telah ditetapkan dalam Perjanjian Penerapan Langkah-Langkah Sanitari 
dan Fitosanitari dan Perjanjian Halangan Teknikal terhadap Perdagangan di bawah WTO. 

11.2.5 Negara-negara harus memperluaskan lagi liberalisasi perdagangan ikan dan produk 
perikanan dan menghilangkan halangan dan gangguan terhadap perdagangan seperti duti, 
kuota dan halangan bukan tarif selaras dengan prinsip, hak dan kewajipan di bawah Perjanjian 
WTO. 

11.2.6 Negara-negara tidak boleh mewujudkan halangan yang keterlaluan dan secara 
tersembunyi samada secara langsung atau tidak langsung terhadap perdagangan yang 
menghadkan kebebasan pengguna untuk memilih pembekal atau yang menghadkan kemasukan 
ke pasaran. 

11.2.7 Negara-negara tidak boleh mengenakan syarat terhadap kemasukan ke pasaran bagi 
kebenaran mendapatkan sumber. Prinsip ini tidak menghalang kemungkinan mengadakan 
perjanjian penangkapan ikan di antara negara, termasuk mengadakan peruntukan bagi 
membenarkan penangkapan sumber, perdagangan dan kemasukan ke pasaran, pemindaan 
teknologi, penyelidikan saintifik, latihan dan elemen-elemen yang berkaitan. 

11.2.8 Negara-negara tidak boleh membabitkan kemasukan ke pasaran dengan pembelian 
teknologi yang khas atau penjualan produk lainnya. 

11.2.9 Negara-negara harus bekerjasama dalam memenuhi perjanjian antarabangsa berkaitan 
yang mengatur perdagangan spesies terancam. 

11.2.10 Negara-negara harus membangunkan perjanjian antarabangsa bagi perdagangan 
spesimen hidup sekiranya ada risiko kerosakan persekitaran berlaku dalam negara pegimport 
atau pengeksport. 

11.2.11 Negara-negara harus bekerjasama untuk mempromosikan kepatuhan dan pelaksanaan 
secara efektif terhadap piawai antarabangsa bagi perdagangan ikan dan produk perikanan serta 
pemuliharaan sumber hidupan akuatik. 

11.2.12 Negara-negara tidak boleh mengabaikan langkah-langkah pemuliharaan sumber 
hidupan akuatik bagi tujuan kepentingan perdagangan atau pelaburan. 

11.2.13 Negara-negara harus bekerjasama untuk membangunkan peraturan atau piawai yang 
diterima pakai diperingkat antarabangsa bagi perdagangan ikan dan produk perikanan yang 
selaras dengan prinsip, hak dan kewajipan yang ditetapkan di bawah Perjanjian WTO. 

11.2.14 Negara-negara harus bekerjasama di antara satu dengan lain dan menyertai secara aktif 
dalam pelbagai forum serantau dan pelbagai hala yang berkaitan, seperti WTO, untuk 
memastikan perdagangan ikan dan produk perikanan yang adil dan tidak bersifat diskriminasi 
serta kepatuhan yang menyeluruh terhadap langkah pemuliharaan yang dipersetujui oleh 
pelbagai pihak. 

11.2.15 Negara-negara, badan bantuan, bank pembangunan pelbagai hala dan lain-lain 
organisasi antarabangsa yang berkaitan, harus memastikan bahawa polisi dan amalan mereka 
yang berkaitan dengan promosi perdagangan ikan antarabangsa dan hasil eksport tidak 
menyebabkan kemerosotan pada persekitaran atau kesan yang merugikan terhadap hak dan 
keperluan pemakanan penduduk yang bagi mereka ikan adalah penting bagi kesihatan dan 
kesejahteraan mereka serta bagi mereka yang sumber makanan lainnya tidak boleh didapati 
dengan mudah atau tidak berkemampuan. 

11.3 Undang-undang dan Peraturan Yang Berkaitan Dengan Perdagangan Ikan 

11.3.1 Undang-undang, peraturan dan prosedur pentadbiran yang berkaitan dengan 
perdagangan ikan dan produk perikanan antarabangsa harus telus, sesederhana mungkin, boleh 
diperluas dan jika perlu, didasarkan atas bukti saintifik. 

11.3.2 Negara-negara, selaras dengan undang-undang mereka, harus memberikan kemudahan 
perundingan yang sewajarnya dan penyertaan pihak industri serta kumpulan persekitaran dan 
pengguna dalam pembangunan dan pelaksanaan undang-undang dan peraturan yang berkaitan 
dengan perdagangan ikan dan produk perikanan. 

11.3.3 Negara-negara harus menyederhanakan undang-undang, peraturan dan prosedur 
pentadbiran mereka yang berkaitan dengan perdagangan ikan dan produk perikanan tanpa 
mengurangi keberkesanannya. 

11.3.4 Apabila sesebuah negara mengemukakan perubahan terhadap syarat perundangannya 
yang melibatkan perdagangan ikan dan produk perikanan dengan negara lain, maka maklumat 
dan masa yang mencukupi harus diberikan kepada negara-negara dan pengeluar yang terlibat 
untuk membolehkan mereka membuat perubahan yang dikehendaki dalam proses dan 
prosedur mereka. Dalam hal ini, perundingan mengenai jangka masa pelaksanaan bagi 
perubahan ini perlu diadakan dengan negara yang terlibat. Pertimbangan harus diberikan 

terhadap negara yang memohon kelonggaran sementara daripada menunaikan kewajipan yang 
ditetapkan. 

11.3.5 Negara-negara harus meninjau secara beransur-ansur undang-undang dan peraturan 
yang berkaitan dengan perdagangan ikan dan produk perikanan antarabangsa supaya dapat 
menentukan samada keadaan yang menyebabkan perubahan tersebut masih berterusan. 

11.3.6 Negara-negara harus menyelaraskan seberapa mungkin piawai yang berkaitan dengan 
perdagangan ikan dan produk perikanan antarabangsa agar ia selaras dengan peruntukan 
berkaitan yang diperakui diperingkat antarabangsa. 

11.3.7 Negara-negara harus mengumpul, menyebar dan saling bertukar-tukar maklumat 
statistik tepat pada masanya dan betul mengenai perdagangan ikan dan produk perikanan 
antarabangsa melalui institusi kebangsaan dan organisasi antarabangsa yang berkaitan. 

11.3.8 Negara-negara harus memaklumkan segera kepada negara lain yang berkepentingan, 
WTO dan organisasi antarabangsa lain yang berkaitan mengenai perkembangan dan perubahan 
pada undang-undang, peraturan dan prosedur pentadbiran yang berkaitan dengan perdagangan 
ikan dan produk perikanan antarabangsa. 

ARTIKEL 12 - PENYELIDIKAN PERIKANAN 
 12.1 Negara-negara harus menyedari bahawa perikanan yang bertanggungjawab hendaklah 
menyediakan satu asas saintifik yang boleh membantu pengurus-pengurus perikanan dan pihak 
lain yang berkaitan dalam membuat keputusan. Oleh kerana itu negara juga seharusnya 
memastikan bahawa kajian yang bersesuaian yang mencakupi semua aspek perikanan 
termasuklah biologi, teknologi, sains alam sekitar, ekonomi, sains sosial, akuakultur dan sains 
pemakanan dilaksanakan. Negara juga seharusnya memastikan adanya kemudahan 
penyelidikan, dan menyediakan latihan, kakitangan dan membentuk badan institusi untuk 
melakukan kajian, dengan mengambil kira keperluan khusus negara-negara membangun. 

12.2 Negara-negara harus mewujudkan satu rangka kerja institusi yang bersesuaian untuk 
mengenal pasti penyelidikan gunaan sebagaimana yang diperlukan dan kegunaannya yang 
sebenar. 

12.3 Negara-negara harus memastikan bahawa data yang dihasilkan menerusi penyelidikan 
dianalisa dan hasil penyelidikannya diterbitkan, menjaga kerahsiaannya di mana yang 
bersesuaian, dan mengedarkannya dalam suatu bentuk yang mudah difahami dan tepat pada 
ketikanya, bagi menyediakan suatu bukti saintifik yang terbaik yang tersedia sebagai suatu 
sumbangan terhadap pemuliharaan, pengurusan dan pembangunan perikanan. Apabila 
terdapatnya kekurangan maklumat saintifik, penyelidikan saintifik yang bersesuaian hendaklah 
dilaksanakan dengan secepat mungkin. 

12.4 Negara-negara haruslah mengumpulkan data yang boleh dipercayai dan tepat untuk 
mengkaji status dan ekosistem, termasuklah data tentang hasil tangkapan sampingan, ikan 
buangan dan sisa. Sekiranya perlu, data ini haruslah disalurkan pada waktu yang bersesuaian 
dan pada tahap kemampuannya kepada negara dan pertubuhan perikanan serantau dan dunia 
yang berkaitan. 

12.5 Negara-negara haruslah mampu memantau dan mengkaji stok ikan di bawah 
pengawasannya, termasuk kesan perubahan ekosistem yang diakibatkan oleh tekanan 
penangkapan, pencemaran atau perubahan habitat. Negara tersebut juga harus menetapkan 
keupayaan penyelidikan yang diperlukan untuk mengkaji kesan dan perubahan iklim atau 
persekitaran terhadap stok ikan dan ekosistem akuatik. 

12.6 Negara-negara harus menyokong dan memperkuatkan kemampuan penyelidikan 
kebangsaan agar memenuhi piawaian saintifik yang diperakui. 

12.7 Negara-negara sebagaimana yang seharusnya berkerjasama dengan organisasi 
antarabangsa yang berkaitan, harus menggalakkan kerja-kerja penyelidikan untuk memastikan 
sumber perikanan diterokai secara optimum dan mendorong penyelidikan untuk menyokong 
dasar negara yang berkaitan dengan ikan sebagai makanan. 

12.8 Negara-negara harus melaksanakan penyelidikan dan memantau bekalan makanan yang 
berasal dari sumber akuatik dan persekitaran di mana bekalan tersebut diperolehi dan untuk 
memastikan tiada kesan sampingan ke atas pengguna. Hasil penyelidikan tersebut hendaklah 
diterbitkan bagi kegunaan masyarakat umum. 

12.9 Negara-negara haruslah memastikan bahawa aspek ekonomi, sosial, pemasaran dan 
instutusi perikanan dikaji secara menyeluruh dan penghasilan data tersebut dibuat 
perbandingan bagi pemantauan, penganalisaan yang berterusan dan perumusan polisi. 

12.10 Negara-negara seharusnya melaksanakan kajian terhadap selektiviti alat penangkapan 
ikan, kesan persekitaran oleh peralatan penangkapan ikan ke atas spesies sasaran dan terhadap 
perilaku spesies sasaran dan bukan sasaran yang berkaitan dengan alat penangkapan ikan 
tersebut sebagai suatu dorongan untuk membuat keputusan pengurusan dan dengan maksud 
untuk meminimumkan hasil tangkapan yang tidak dimanfaatkan serta melindungi kepelbagaian 
biologi ekosistem dan habitat akuatik. 

12.11 Negara-negara harus memastikan bahawa sebelum pengeluaran sesuatu peralatan 
komersial yang baru, satu kajian saintifik terhadap kesan ke atas sumber perikanan dan pada 
ekosistem setempat di mana peralatan itu akan digunakan haruslah dilakukan. Kesan dari 
pengenalan peralatan ini juga harus dipantau. 

12.12 Negara-negara harus menyiasat dan mendokumenkan pengetahuan tentang teknologi 
perikanan tradisional, terutamanya yang berskala kecil, dalam rangka mengkaji penerapannya 
terhadap pemuliharan, pengurusan perikanan secara mampan. 

12.13 Negara-negara harus mempertingkatkan penggunaan hasil kajian sebagai dasar bagi 
penetapan objektif pengurusan, titik rujukan dan kriteria perlaksanaan serta untuk menjamin 
hubungan yang bersesuaian di antara penyelidikan gunaan dan pengurusan perikanan. 

12.14 Negara-negara yang melaksanakan kegiatan kajian saintifik di perairan negara lain harus 
memastikan agar vesel mereka memenuhi dan mematuhi perundangan di negara tersebut dan 
juga perundangan antarabangsa. 

12.15 Negara-negara harus menggalakan penerapan garis panduan yang seragam yang 
berkaitan dengan penyelidikan saintifik perikanan di laut lepas. 

12.16 Negara-negara harus bila mana perlu menyokong penubuhan mekanisma, antara lain, 
menerima panduan yang seragam untuk memudahkan penyelidikan di peringkat serantau dan 
harus berkongsi hasil maklumat penyelidikan yang diperolehi dengan negara-negara lain. 

12.17 Negara-negara, baik secara langsung mahupun dengan sokongan pertubuhan 
antarabangsa yang berkaitan harus membentuk satu kerjasama teknikal dan program 
penyelidikan untuk meningkatkan kefahaman biologi, alam sekitar dan status stok akuatik di 
lintas sempadan. 

12.18 Negara-negara dan pertubuhan antarabangsa yang berkaitan harus mendorong dan 
meningkatkan keupayaan penyelidikan negara membangun, antara lain dalam bidang 
pengumpulan dan analisa data, maklumat, sains dan teknologi, pembangunan sumber manusia 

dan peruntukan kemudahan penyelidikan bagi mereka untuk menyertai secara berkesan dalam 
pemuliharaan, pengurusan dan penggunaan sumber hidupan akuatik secara mampan. 

12.19 Pertubuhan antarabangsa yang diperakui, di mana perlu harus menghulurkan bantuan 
dari segi teknikal dan kewangan kepada negara berdasarkan kepada permintaan dan bila mana 
perlu dalam menjalankan penyelidikan, penaksiran stok ikan yang belum atau sedikit diterokai. 

12.20 Pertubuhan antarabangsa yang berkaitan dengan teknikal dan kewangan harus apabila 
diminta memberi bantuan kepada negara-negara dalam usaha penyelidikan dengan 
memberikan perhatian khusus kepada negara membangun dan terutamanya kepada negara-
negara mundur serta negara kepulauan kecil yang membangun. 

Lampiran 1: Latarbelakang Asal Dan Penghuraian Kod 
1. Lampiran ini menerangkan mengenai proses penghuraian dan perundingan kod ini, yang 
kemudiannya dikemukakan pada sesi ke-28 Persidangan FAO untuk diterima pakai. Adalah 
dirasakan perlu seksyen ini dijadikan lampiran sebagai rujukan kepada asal usul dan 
pengolahan Kod ini dan demikian itu, menggambarkan kepentingan yang timbul daripadanya 
dan semangat berkompromi semua pihak yang terlibat dalam penghuraiannya. Diharapkan 
daya usaha ini akan lebih menggalakkan lagi komitmen yang diperlukan untuk 
perlaksanaannya. 

2. Dalam pelbagai forum antarabangsa, telah lama disuarakan perihal keprihatinan terhadap 
ekploitasi stok ikan secara berlebihan yang berlaku dengan ketara, kerosakan ekosistem, 
kerugian ekonomi, dan isu-isu yang menjejaskan perdagangan ikan – semuanya memudaratkan 
kemapanan perikanan dalam jangka masa yang panjang dan sebaliknya pula, mengurangkan 
sumbangan perikanan sebagai sumber makanan. Dalam membincangkan isu-isu terkini dan 
juga prospek perikanan dunia, Sesi ke-19 Jawatankuasa Perikanan FAO (COFI) yang diadakan 
dalam bulan Mac 1991 telah mencadangkan agar FAO membangunkan konsep perikanan yang 
bertanggungjawab dan menhuraikannya dengan lebih lanjut kepada Kod Amalan. 

3. Kemudiannya, Kerajaan Mexico, dengan kerjasama FAO, menganjurkan Persidangan 
Antarabangsa Perikanan Yang Bertanggungjawab di Cancun dalam bulan Mei 1992. Deklarasi 
Cancun yang disahkan dalam persidangan tersebut telah menghuraikan dengan lebih terperinci 
konsep perikanan yang bertanggungjawab, dengan menyatakan bahawa "konsep ini 
merangkumi pemanfaatan secara mampan sumber perikanan secara harmoni dengan 
persekitaran :penerapan amalan tankapan dan akuakultur yang tidak membahayakan 
ekosistem, sumber atau kualitinya:penerapan nilai ditambah pada produk melalui proses 
transformasi yang memenuhi piawai sanitari yang disyaratkan: perlaksanaan amalan komersial 
yang memberikan pengguna produk berkualiti tinggi. 

4. Deklarasi Cancun telah dikemukakan untuk perhatian Sidang Kemuncak Rio UNCED dalam 
bulan Jun 1992, yang menyokong penyediaan Kod Amalan Perikanan Yang Bertanggungjawab. 
Perundingan Teknikal FAO tentang Penangkapan Ikan Laut Lepas yang diadakan dalam bulan 
September 1992, telah mencadangkan penghuraian lanjut Kod untuk membincangkan isu-isu 
berkenaan dengan perikanan laut lepas. 

5. Sesi ke-102 Majlis FAO, yang diadakan pada bulan November 1992, telah membincangkan 
mengenai penghuraian kod ini, dengan cadangan untuk memberikan keutamaan kepada isu-isu 
laut lepas dan meminta agar cadangan Kod ini dikemukakan kepada sesi Jawatankuasa 
Perikanan bagi tahun 1993. 

6. Sesi ke-20 COFI, yang diadakan dalam bulan Mac 1993, meneliti prinsip umum bagi kod ini, 
termasuklah penghuraian lanjut garis panduannya dan bersetuju dengan rangka kerja untuk 
penghuraian lanjut kod ini. Jawatankuasa juga menerima agar FAO menyediakan dengan kadar 

segera, sebagai sebahagian dari kod ini, cadangan untuk menghalang pendaftaran semula vessel 
penangkapan ikan yang mengancam langkah-langkah pengurusan dann pemuliharaan laut 
lepas. 

7. Kod Amalan Perikanan Yang Bertanggungjawab ini seterusnya dikembangkan lagi dengan 
khidmat perundingan dan kerjasama agensi-agensi Bangsa-Bangsa Bersatu yang berkaitan dan 
organisasi antarabangsa lain termasuklah badan bukan kerajaan. 

 

8. Dalam melaksanakan arahan yang dikeluarkan oleh Badan Pengarah FAO, deraf Kod ini 
dirumuskan sedemikian rupa agar ia konsisten dengan Konvokesyen Undang-Undang Laut 
Bangsa-Bangsa Bersatu, dengan mengambil kira Deklarasi Cancun 1992, Deklarasi Rio 1992, 
dan peruntukan di bawah Agenda 21 UNCED, keputusan dan cadangan Perundingan Teknikal 
FAO 1992 tentang Penangkapan Ikan Laut Lepas, strategi yang disahkan oleh Persidangan 
Sedunia FAO 1984 tentang "Straddling Fish Stocks" dan "Highly Migratory Fish Stocks", yang 
dalam bulan Ogos telah menerima pakai perjanjian Perlaksanaan Peruntukan Konvensyen 
Undang-Undang Laut Bangsa-Bangsa Bersatu pada 10 Disember 1982 dalam hal berkaitan 
dengan "Straddling Fish Stocks" dan "Highly Migratory Fish Stocks". 

9. Sesi ke-27 Persidangan FAO dalam bulan November 1993, telah menerima pakai perjanjian 
untuk Menggalakkan Pematuhan Langkah-Langkah Pengurusan dab Pemuliharaan 
Antarabangsa oleh Vessel Penangkapan Ikan Laut Lepas dan mencadangkan agar Prinsip Umum 
Kod Amalan Perikanan Yang Bertanggungjawab disediakan pada kadar segera untuk mengatur 
rumusan artikel tematik. Sehubungan dengan itu, satu deraf Prinsip Umum telah disemak oleh 
Kumpulan Kerja Tidak Formal, dianggotai oleh Pakar Dilantik oleh Kerajaan, yang bermesyuarat 
di Rome dalam bulan Februari 1994. Satu deraf semakan telah diedarkan secara meluas kepada 
semua ahli-ahli FAO dan ahli-ahli bersekutu dan juga kepada badan antara kerajaan dan bukan 
kerajaan. Komen yang diterima terhadap edisi kedua Prinsip Umum ini telah digabungkan 
dalam deraf Kod beserta dengan cadangan teks alternatif. Dokumen ini juga telah menjadi 
agenda perbincangan dalam perundingan tidak formal dengan badan bukan kerajaan semasa 
Sesi ke-4 Persidangan Bangsa-Bangsa Bersatu tentang "Straddling Fish Stocks" dan "Highly" 
Migratory Fish Stocks" yang diadakan dalam bulan Ogos 1994 di New York. 

10. Untuk memudahkan membuat pertimbangan mengenai teks lengkap deraf Kod ini, Ketua 
Pengarah telah mencadangkan kepada Majlis dalam sesi ke-106nya pada bulan Jun 1994, agar 
Perundingan Teknikal mengenai Kod Amalan Perikanan Yang Bertanggungjawab dianjurkan, 
dibuka kepada semua ahli-ahli FAO, bukan ahli yang berkepentingan, badan antara kerajaan dan 
bukan kerajaan, untuk membuka perluang seluas-luasnya penglibatan semua pihak pada 
peringkat awal penghuraian kod ini. 

11. Perundingan Teknikal ini telah berlangsung di Rome pada 26 September hingga 5 Oktober 
1994 dan deraf keseluruhan Kod ini dan deraf pertama garis panduan teknikal telah 
dibentangkan untuk menyokong sebahagian besar Artikel Tematik Kod ini. Hasil daripada 
semakan terperinci semua Artikel bagi deraf lengkap Kod Amalan, deraf alternatif sekretariat 
kemudiannya disediakan berdasarkan komen-komen yang telah dibuat semasa perbincangan 
pleno dan perubahan khusus yang diserahkan secara bertulis semasa perundingan. 

12. Perundingan juga berjaya menyemak secara terperinci deraf alternatif untuk tiga dari enam 
Artikel Tematik Kod ini iaitu Artikel 9 "Integrasi Perikanan Ke Dalam Pengurusan Kawasan 
Persisiran Pantai" , Artikel 6 "Pengurusan Perikanan" , Artikel 7 "Operasi Penangkapan Ikan" , 
kecuali prinsip-prinsip yang berkemungkinan besar dipengaruhi oleh hasil Persidangan PBB 
yang sedang berlangsung tentang "Straddling Fish Stocks" dan "Highly Migratory Fish Stocks". 
Satu Lapuran Pentadbiran Ringkas telah disediakan dan dibentangkan kepada Majlis FAO dan 
COFI. 

13. Perundingan Teknikal mencadangkan kepada Majlis di Sesi ke-107nya pada 15 hingga 24 
November 1994, agar susunan ayat akhir prinsip-prinsip tersebut yang berkaitan dengan isu 
laut lepas ditangguhkan dahulu bergantung kepada keputusan Persidangan PBB. Majlis pada 
umumnya mengesahkan cadangan prosedur ini, dengan mengambil kira perbincangan 
selanjutnya pada sesi COFI akan datang, deraf akhir Kod ini akan dikemukakan kepada Majlis 
FAO dalam bulan Jun 1995, yang kemudiannya akan memutuskan mengenai perlunya 
Jawatankuasa Teknikal bermesyuarat selari dengan sesi Majlis bertujuan untuk memperincikan 
peruntukan kod ini sekiranya perlu. 

14. Berdasarkan pada komen-komen dan cadangan terperinci yang diterima semasa 
Perundingan Teknikal, pihak secretariat telah menghuraikan lagi deraf semakan Kod Amalan 
Perikanan Yang Bertanggungjawab, yang dikemukakan kepada Sesi ke-21 Jawatankuasa 
Perikanan yang diadakan pada 10 hingga 15 Mac 1995. 

15. Jawatankuasa Perikanan juga telah dimaklumkan bahawa persidangan PBB dijangka 
menyelesaikan tugasannya pada bulan Ogos 1995. Adalah diusulkan supaya prinsip-prinsip 
yagn tertunda dalam teks deraf Kod dirujuk semula dalam bahasa yang dipersetujui di 
peringkat Persidangan PBB selaras dengan mekanisme yang akan ditentukan kelak oleh 
Jawatankuasa dan Majlis, sebelum Kod lengkap ini diserahkan untuk diterima pakai semasa sesi 
ke-28 Persidangan FAO pada bulan Oktober 1995. 

16. Jawatankuasa telah dimaklumkan tentang pelbagai langkah yang diambil oleh sekretariat 
dalam penyediaan deraf Kod Amalan. Jawatankuasa telah menubuhkan satu Kumpulan Kerja 
untuk menyemak deraf teks kod. Kumpulan Kerja yang bermesyuarat pada 10 hingga 14 Mac 
1995, menyemak secara terperinci deraf Kod dalam penyambungan kerja-kerja yang telah 
dijalankan oleh Perundingan Teknikal. Perundingan Teknikal telah menyiapkan dan 
memperakui teks Artikel 8 hingga 11. Disebabkan kesuntukan masa, Kumpulan Kerja telah 
meminta pihak sekretariat untuk menderaf semula Artikel 1 hingga 5. Adalah juga dicadangkan 
agar elemen penyelidikan dan kerjasama serta akuakultur dimasukkan di bawah Artikel 5, 
Prinsip-Prinsip Umum, untuk menggambarkan isu-isu yang dikembangkan dalam Artikel 
Tematik Kod ini. 

17. Jawatankuasa menyokong cadangan yang diperakui dalam sesi ke-107 Majlis tentang 
mekanisme untuk memutuskan Kod ini. Susunan ayat akhir prinsip-prinsip tersebut yang 
berkaitan dengan isu-isu "Straddling Fish Stocks" dan "Highly Migratory Fish Stocks" , yang 
hanya merupakan sebahagian kecil Kod ini, harus dikaji semula hasil dari Persidangan PBB. 
Pihak Majlis juga mencadangkan bahawa setelah satu persetujuan dicapai dalam hal ini, adalah 
perlu untuk menyelaraskan aspek-aspek perundangan, teknikal dan susunkata kod ini, untuk 
memudahkan ia diputuskan diperingkat akhir kelak. 

18. Laporan Kumpulan Kerja telah dibentangkan kepada Mesyuarat Peringkat Menteri tentang 
Perikanan, yang telah diadakan pada 14 dan 15 Mac 1995, bersempena Sesi COFI. Ekoran dari 
mesyuarat ini, Konsensus Rome tentang Perikanan Sedunia telah menggesa agar "Kerajaan dan 
Pertubuhan Antarabangsa mengambil tindakan segera untuk menyiapkan Kod Antarabangsa 
Amalan Perikanan Yang Bertanggungjawab ini dengan harapan dapat mengemukakan deraf 
akhir kepada Persidangan FAO dalam bulan Oktober 1995". 

19. Edisi Semakan Kod Amalan ini telah dibentangkan kepada Majlis dalam sesinya yang ke-108. 
Majlis ini menubuhkan satu Jawatankuasa Teknikal yang telah mengadakan perjumpaan 
pertama pada 5 hingga 9 Jun 1995, dengan penyertaan serantau secara meluas oleh kebanyakan 
ahli dan juga pemerhati. Sebilangan badan antara kerajaan dan bukan kerajaan turut hadir. 

20. Majlis telah dimaklumkan oleh Jawatankuasa Teknikal bahawa ia telah membuat semakan 
terperinci bagi Artikell 1 hingga 5 termasuk bab Pengenalan. Ia juga telah menyemak, meminda 

dan meluluskan Artikel 8 hingga 11. Majlis juga telah dimaklumkan bahawa Jawatankuasa telah 
memulakan kerja-kerja semakan untuk Artikel 6. 

21. Majlis telah meluluskan tugasan yang dilaksanakan oleh Jawatankuasa Teknikal dan 
mengesahkan cadangannya untuk mengadakan sesi kedua pada 25 hingga 29 November 1995 
untuk menyelesaikan kerja-kerja semakan Kod ini setelah pihak secretariat menyelaraskan teks 
dari aspek bahasa dan perundangan, dengan mengambil kira ketetapan Persidangan PBB 
tentang "Straddling Fish Stocks" dan "Highly Migratory Fish Stocks". 

22. Edisi Semakan Kod ini, sepertimana yang telah diluluskan oleh Jawatankuasa Teknikal 
dalam sesi pertamanya (5-9 Jun 1995) dan yang disahkan oleh Majlis dalam sesinya yang ke-
108, telah dikeluarkan sebagai dokumen Persidangan (C 95/20) dan juga sebagai kertas kerja 
pada sesi kedua Jawatankuasa Teknikal. Elemen-elemen yang belum dicapai persetujuannya 
telah dikenalpasti dengan jelas. 

23. Bagi memudahkan penyelesaian akhir keseluruhan Kod ini, pihak secretariat telah 
menyediakan satu dokumen "Cadangan Sekretariat bai Artikel 6, Pengurusan Perikanan, dan 
Artikel 7, Operasi Penangkapan Ikan bagi Kod Amalan Perikanan Yang Bertanggungjawab", 
dengan mengambilkira Perjanjian tentang Pengurusan dan Pemuliharaan "Straddling Fish 
Stocks" dan Highly Migratory Fish Stocks", yang disahkan oleh Persidangan PBB dalam bulan 
Ogos 1995. Pihak secretariat juga telah menyiapkan cadangan penyelarasan semua teks dari 
aspek perundangan dan bahasa dan menyediakannya dalam 3 bahasa (Inggeris, Perancis dan 
Sepanyol) kepada Jawatankuasa dalam sesi tersebut. 

24. Jawatankuasa Teknikal bagi Majlis telah bermesyuarat dalam sesi keduanya pada 25 hingga 
29 September 1995, dan telah disertai oleh perwakilan serantau dan pertubuhan yang 
berkepentingan. Jawatankuasa in, dalam semangat kerjasama yang tinggi, telah berjaya 
menyelesaikan mandat mereka untuk menamatkan dan mempersetujui semua Artikel dan juga 
Kod ini secara menyeluruh. Jawatankuasa Teknikal bersetuju bahawa perundingan teks bagi 
kod ini adalah muktamad. Satu Kumpulan Kerja Yang Tidak Formal tentang Penyelarasan 
Bahasa telah mengadakan satu sesi tambahan dan, bersama-sama dengan pihak sekretariat 
telah menyiapkan penyelarasan teks seperti mana yang telah diterima pakai semasa sesi 
penutup. Jawatankuasa telah meminta pihak sekretariat mengemukakan edisi terakhir tersebut 
sebagai dokumen semakan Persidangan, kepada sesi ke-109 Majlis dan kepada sesi ke-28 
Persidangan untuk diterima pakai. Majlis mengesahkan Kod Amalan ini sebagaimana yang telah 
dipersetujui oleh Jawatankuasa Teknikal. Pihak sekretariat telah diminta untuk menyediakan 
deraf resolusi yang diperlukan untuk Persidangan, termasuk juga arahan kepada negara-negara 
agar meratifikasikan, sebagai perkara yang mendesak, Perjanjian Pematuhan yang diterima 
pakai pada sesi akhir Persidangan. Sesi ke-28 Persidangan pada 31 Oktober 1995, dengan 
persetujuan semua, telah menerima pakai Kod Amalan Perikanan Yang Bertanggungjawab dan 
Resolusi masing-masing yang terdapat dalam Lampiran 2. 

